
BY LOVE GOD GREATLY VIND JY
WARE, LEWENSEGTE VROUENS.
VROUENS WAT ONVOLMAAK,
MAAR TOG VERGEWE IS.

Vrouens wat minder van hulself, en baie meer
van Jesus begeer. Vrouens wat graag vir God
deur Sy Woord wil leer ken, want ons weet dat
die Waarheid ons verander en vry maak. Vrouens
wat beter is wanneer hulle saam is, deurdrenk in

God se Woord en in ‘n gemeenskap met mekaar.

Welkom vriendin. Ons is so bly dat jy hier is...

WELKOM

Ons is verheug dat jy by ons aangesluit het vir hierdie Bybelstudie!
Eerstens, weet dat daar vir jou gebid is! Dit is geen toeval dat jy aan

hierdie studie deelneem nie.

Ons gebed vir jou is eenvoudig: dat jy nader aan God sal groei soos
wat jy elke dag in Sy Woord delf! Soos jy die dissipline ontwikkel
om daagliks in God se Woord te wees, bid ons dat jy Hom meer sal

liefkry soos jy tyd spandeer om die Bybel te lees.

%ﬂﬂé 7‘55/.%(;& Elke dag, voordat jy begin om die aangewese Bybelverse te lees, bid

en vra God om jou te help om dit te verstaan. Vra Hom om met jou
van Aie Vﬁl?*énflé te praat deur Sy Woord. Luister dan. Dit is Sy werk om tot jou te

spreek, en jou werk om te luister en te gehoorsaam.

A’M’l/ bromme fér‘w7l //7

Neem tyd om die verse oor en oor te lees. Ons word in Spreuke geleer

Aie sloeAdie u/a*l? :

om te soek en ons sal vind: “Soek vir dit soos jy silwer sou soek, spoor

Weeklikse Blogs * dit op soos ‘n verborge skat. Dan sal jy weet hoe om die Here te dien,

sal jy ontdek wat dit is om God te ken.” (Spreuke 2:4)
Weeklikse Memoriseerverse °

Almal van ons hier by Love God Greatly kan nie wag vir jou om te

Weeklikse Uitdagi .
cexlikse Yitdagings begin nie, en ons hoop om jou by die wenstreep te sien. Volhard,

Facebook, Twitter, Instagram ¢ | druk deur—en moenie opgee nie! Eindig sterk met dit waarmee jy
vandag begin. Ons sal elke tree van die pad hier wees om jou aan te

LoveGodGreatly.com
moedig! Ons is saam in hierdie proses. Streef daarna om vroeg op

LoveGodGreatly.com/afrikaans * | (e staan, om die spanning van die dag opsy te skuif, om alleen te sit

en tyd in God se Woord te spandeer! Kom ons sien wat God vir jou

Hashtags: #LoveGodGreatly
#LoveGodGreatlyAfrikaans wil leer in hierdie studie! Reis saam met ons soos ons leer om God

heelhartig met ons lewens lief te hé!

LOVE
GOD
GREATLY

Love God Grearly (LGG) is ‘n pragtige gemeenskap van vrouens wat ‘n verskeidenheid
soorte van tegnologie gebruik om mekaar verantwoordbaar te hou in God se Woord.

Ons begin met ‘n eenvoudige Bybel leesplan, maar dit eindig nie daar nie.

Sommige vrouens kom bymekaar in hulle plaaslike huise en kerke, terwyl ander
aanlyn met vrouens van reg oor die wéreld inskakel. Watter metode ons ookal
gebruik, ons neem liefdevol mekaar se hande en verenig vir hierdie doel: om God

heelhartig met ons lewens lief te hé.

In vandag se vinnig-veranderende, tegnologie-gedrewe wéreld, is dit maklik om
God se Woord te bestudeer in ‘n geisoleerde omgewing wat nie aanmoedig en
ondersteuning bied nie, maar dit is nie die doel hier by Love God Greatly nie. God

het ons geskape om in gemeenskap met Hom en die mense rondom ons te leef.

Ons het mekaar nodig, en ons leef die lewe beter saam. Sal jy dit oorweeg om uit te

reik en hierdie studie saam met iemand anders te doen?

Wees verseker dat ons saam met jou hierdie studie gaan doen—ons gaan saam met
jou leer, jou aanmoedig, soete samesyn geniet en van oor tot oor glimlag soos ons

sien hoe God vrouens saamsnoer—doelgerig harte en gedagtes saambind tot Sy eer.

So hier is die uitdaging: betrek jou moeder, jou suster, jou ouma, die vrou oorkant
die straat, of die universiteitsvriendin aan die ander kant van die land. Betrek ‘n
groep vrouens van jou kerk of jou werk, of ontmoet in ‘n koffiewinkel met vriende

wat jy nog altyd beter wou leer ken.

Arm om arm en hand in hand. Kom ons doen dit...saam.

DIEKE SOAP
BYBELSTUDILKE
METODE

HOE EN HOEKOM

By Love God Greatly glo ons dat die Woord van God lewendig en aktief is. Ons glo
dat die woorde van die Bybel kragtig en effektief is en toepaslik is vir die lewe in
alle tye en alle kulture. Ons weet ook dat die Bybel geskryf is vir spesifieke gehore
in spesificke kulture op spesifieke tye. Ons glo dat, om die Bybel korrek te kan

interpreteer, ons ‘n begrip moet hé van die konteks van die oorspronklike geskrifte.

Ons gebruik die SOAP Bybelstudie metode om die Bybel te bestudeer. Hierdie
Engelse akroniem staan vir die woorde Scripture, Observation, Application, en
Prayer (Skrifgedeelte, Observasie, Interpretasie en Gebed). Dit is een ding om net
die Bybel te lees. Wanneer jy interaksie het met die Woord, doelbewus jou tyd neem
om werklik daaroor te bepeins, dan begin waarhede vir jou uitstaan. Die SOAP
metode maak dit vir jou moontlik om dieper te delf in die Bybel en meer te sien as
wanneer jy net die verse lees. Dit help ons om nie net te hoor wat die Woord sé nie,

maar om te doen wat die Woord sé (Jakobus 1:22).

In hierdie joernaal sal jy daagliks verse hé om te lees en ‘n paar verse om te SOAP.
Ons lees ‘n gedeelte van die Bybel en pas dan die SOAP metode toe op ‘n paar verse.
Ons glo dat hierdie metode ons help om ‘n beter begrip van die Bybel te kry, wat ons

dan toelaat om dit effektief in ons lewens toe te pas.

Die mees belangrike bestanddele van die SOAP metode is jou interaksie met God se
Woord en jou toepassing daarvan in jou lewe. Jy sal nooit tyd mors in God se Woord
nie. Dit is kragtig en effektief. Neem jou tyd om dit nougeset te bestudeer, en om

die waarheid van God se karakter en sy hart vir die wéreld te ontdek.

Ons moedig jou aan om die SOAP metode toe te pas wanneer jy die daaglikse verse
lees. Neem asseblief die tyd om te SOAP deur ons Bybelstudies en sien vir jouself
hoeveel meer jy uit jou daaglikse stiltetyd kry.

Jy sal verbaas wees.



SOAP

SKRYF DIE
BYBELVERSE
VIR VANDAG
NEER.

Cbservations

SKRYF 1 OF 2
OPMERKINGS
UIT DIE VERSE
NEER.

MAANDAG

I Timoteus 1:1-7

1 Timoteus 1:5-7

S STAAN VIR
SCRIPTURE
(SKRIFGEDEELTE)

Skryf die verse ten minste een

keer neer.

Neem jou tyd, skryf die verse
uit die Bybel neer en fokus op

wat jy skryf.

Dit is altyd goed om dit meer

as een keer neer te skryf.

O STAAN VIR

|~ OBSERVATION

(OBSERVASIE)

Neem jou tyd om die
Skrifgedeelte nougeset waar te

neem.

War sien jy in die verse wat
Jy lees? Wie is die gehoor vir
wie dit geskryf is? Mer wie
praat die skrywer? Watter
kulturele faktore speel n

rol? Word enige woorde of
temas herhaal? Watter literére
middels (bv. beeldsprake,
vergelykings) word gebruik?



A STAAN VIR ~

APPLICATION
(TOEPASSING)

Nadar jy nougeset
waargeneem het wat
in die Skrifgedeelte
gebeur, bepaal watr
die hoofboodskap of
waarheid van hierdie

gedeelte is.

Hoe kan jy hierdie
waarheid in jou lewe

toepas?

War moet jy vandag
doen, in die lig van

hierdie waarheid?

P STAAN VIR PRAYER

Bid God se Woord terug na Hom.

SKRYF 1 OF 2

TOEPASSINGS
UIT DIE VERSE
NEER.

Py
SKRYF ‘N

GEBED OOR WAT
JY GELEER HET
UIT VANDAG SE
SKRIFGEDEELTE.

(GEBED)

As Hy iets in hierdie tyd aan jou geopenbaar het, bid daaroor.

Bely enige sonde war God geopenbaar het.

Bid oor die waarbeid wat jy uit hierdie Skrifgedeelte geleer het.

Bid vir ‘n aanlyn
boekhandelaar in
Brasilié om die
gedrukte Bybelstudie-

joernale te verkoop.

Bid vir oop deure vir
LGG Portugees in
Portugal.

LGG PORTUGLESE TAK

GETUIENIS - KASSIMA, BRASILIE

In my werk as ‘n vaart- en toerdirekteur, het ek ‘n ander leefstyl en rooster as baie
van my vriendinne. Ek is elke dag op ‘n ander plek, met geen naweke of vakansiedae
nie. Dit maak dit baie moeilik om ‘n gereelde roetine te handhaaf. Ongeag waar ek

is, is daar een roetine wat ek nooit prysgee nie: my tyd saam met God.

As ek by die ontvangs van ‘n hotel moet wees en wag om uit te gaan op ‘n vaart of
toer, stel ek my alarm vir een uur voordat ek moet begin regmaak. Deur dit te doen,
kan ek my dag in die hande van die Almagtige God plaas en vir Hom vra, “Hoe moet

ek vandag leef?”

Toe ek Love God Greatly, a gemeenskap van vroue met aanlyn-Bybelstudies in meer
as 30 tale, gevind het, het ek gedink, “Sjoe, dit is presies wat ek nodig het!” Ek het

by die Bybelstudies aangesluit en het betrokke geraak by die aanlyn gemeenskap. Ek
is geseén deur die joernale, sosiale media en toepassings wat ek oral kan gebruik om

hoop met ander te deel.

Ek het eenkeer vir God gevra hoe ek Hom kan dien, en ek weet dat waar ookal ons is
ons Hom met ons lewens kan dien. Dit kan ons geld wees wat ‘n joernaal aan iemand
skenk, ons tyd vir ‘n koffie saam met iemand, of om ‘n vers te stuur om ander te
herinner wie ons God is: “Die Here regeer vir altyd. Sion, jou God regeer van geslag
tot geslag. Prys die Here!” (Ps. 146:10).

My geheim tot geluk is dit: Ek begin my dae in die teenwoordigheid van God,

waar al die hoop wat Hy gee na my gedagtes gebring word. Ek fokus op Jesus en

sy opstanding, Hy wat aarde toe gekom het om vir ons sondes te betaal en wat ons
almal uitnooi om vir ewig in sy teenwoordigheid te leef. Wat ‘n kosbare geskenk, wat

‘n pragtige gesig! Die hemel en aarde sal tot niet gaan, maar sy Woord bly ewig staan!

Aan Hom, al die eer en glorie tot in ewigheid,

‘n Getransformeerde sondaar,
Om met die LGG Portugese Tak in verbinding te kom:

* lovegodgreatly.com/portuguese

» facebook.com/amandoadeusgrandemente
* instagram.com/lovegodgreatly.portugues
e YouTube: Amando a Deus grandemente

e You Version: Amando a Deus grandemente

Ken jy iemand wat sou baat vind by ons Love God Greatly Bybelstudies
in Portugees? Vertel hulle dan gerus van LGG en al die wonderlike
Bybelstudiehulpbronne wat ons beskikbaar stel om hulle met God se Woord te help

toerus!

INLEIDING

DIE EVANGELIE VAN MARKUS

Jesus as Dienskneg

Die Evangelie van Markus identifiseer ‘n aspek van Jesus se karakter wat aansienlik verskil van
wat die Jode in hulle Messias verwag het. In plaas daarvan om op sy indrukwekkende geslagslyn te
konsentreer, het Markus voorvalle in Jesus se bediening uitgelig wat getoon het hoe Hy sowel die

Seun van God is as die getroue Lydende Dienskneg wat vir die sondes van die wéreld gesterf het.

Markus bevat drie hoofafdelings wat elk ‘n ander aspek van Jesus se diensknegskap beskryf.
Hoofstukke 1-7 openbaar hoe Jesus ‘n dienskneg van die skare was, en hierdie hoofstukke bevat sy
godheid en krag. Hoofstukke 8-10 wys hoe Hy ‘n dienskneg van die dissipels was, met die fokus op
beginsels van dissipelskap en dienskneg-leierskap. Laastens word in hoofstukke 11-16 gewys hoe
Jesus ‘n dienskneg van die wéreld was, sy dood en opstanding word ook breedvoerig uiteengesit.
Twee belangrike belydenisse van Jesus se godheid dien as merkers in die Evangelie van Markus:

Petrus se belydenis in 8:29 en die hoofman oor honderd s’n in 15:39.

Baie beweer dat Markus die Evangelie, wat sy naam dra, geskryf het onder toesig van Petrus terwyl
hy in Rome was. Markus was teenwoordig by sommige van die gebeure wat in hierdie Evangelie
opgeteken is, waarskynlik ook met die arrestasie van Jesus (waar hy moontlik die man was wat naak
van die soldate in die tuin weggehardloop het). Markus het waarskynlik hierdie Evangelie geskryf
rondom die tyd van Petrus se dood, ongeveer 65-67 n.C.

Die Evangelie van Markus stel Jesus voor as God se Seun, as iemand wat bereid was om te sterf

vir die sondes van die mensdom. Hierdie Evangelie herinner ons aan Jesus se oorweldigende liefde
vir mense. Hy het nie net sy gesag en posisie in die hemel prysgegee nie, maar Hy het Homself
verneder en ‘n dienskneg geword, nie net van God nie, maar ook van sondige mense. Sy weergalose
liefde word op elke bladsy van hierdie Evangelie uitgespel, dit moedig ons aan om te reageer deur

Hom baie lief te hé en ons lewens aan Hom oor te gee.



SOAP LEESPLAN

WEEK 1

Maandag
Lees: Markus 1:1-20
SOAP: Markus 1:7-8

Dinsdag
Lees: Markus 1:21-45
SOAP: Markus 1:35

Woensdag
Lees: Markus 2:1-17
SOAP: Markus 2:16-17

Donderdag
Lees: Markus 2:18-28
SOAP: Markus 2:27-28

Vrydag
Lees: Markus 3:1-19
SOAP: Markus 3:13-15

WEEK 2

Maandag
Lees: Markus 3:20-35
SOAP: Markus 3:35

Dinsdag
Lees: Markus 4:1-20
SOAP: Markus 4:20

Woensdag
Lees: Markus 4:21-41
SOAP: Markus 4:39-41

Donderdag
Lees: Markus 5:1-20
SOAP: Markus 5:19-20

Vrydag
Lees: Markus 5:21-43
SOAP: Markus 5:27-29



WEEK 3

Maandag
Lees: Markus 6:1-29
SOAP: Markus 6:5-6

Dinsdag
Lees: Markus 6:30-56
SOAP: Markus 6:49-50

Woensdag
Lees: Markus 7:1-30
SOAP: Markus 7:21-23

Donderdag
Lees: Markus 7:31-8:33
SOAP: Markus 8:29-30

Vrydag
Lees: Markus 8:34-9:29
SOAP: Markus 9:7

WEEK 4

Maandag
Lees: Markus 9:30-50
SOAP: Markus 9:43

Dinsdag
Lees: Markus 10:1-31
SOAP: Markus 10:27

Woensdag
Lees: Markus 10:32-52
SOAP: Markus 10:45

Donderdag
Lees: Markus 11:1-14
SOAP: Markus 11:9-10

Vrydag
Lees: Markus 11:15-33
SOAP: Markus 11:24-25



WEEK 3§

Maandag
Lees: Markus 12:1-27
SOAP: Markus 12:10-11

Dinsdag
Lees: Markus 12:28—44
SOAP: Markus 12:43-44

Woensdag
Lees: Markus 13:1-23
SOAP: Markus 13:10-11

Donderdag
Lees: Markus 13:24-37
SOAP: Markus 13:32-33

Vrydag
Lees: Markus 14:1-21
SOAP: Markus 14:8-9

WEEK o6

Maandag
Lees: Markus 14:22-52
SOAP: Markus 14:36-38

Dinsdag
Lees: Markus 14:53-72
SOAP: Markus 14:61-62

Woensdag
Lees: Markus 15:1-32
SOAP: Markus 15:25-27

Donderdag
Lees: Markus 15:33-47
SOAP: Markus 15:39

Vrydag
Lees: Markus 16
SOAP: Markus 16:5-6



JOU
DOELWITTE

Ons glo dat dit
belangrik is om
doelwitte neer te skryf
vir hierdie studie.
Neem nou tyd en skryf
drie doelwitte neer
waarop jy wil fokus
soos jy elke dag opstaan
en in God se Woord
delf. Maak seker dat jy
terugverwys na hierdie
doelwitte tydens die
volgende paar weke, om
jou te help om gefokus
te bly. Jy kan dit doen!

Handtekening:

Datum:



WEER 1

ﬂiem(%el/weg,?aec&'[naynagwm,

MARKUS 1:35




GEBED

SKRYF JOU GEBEDSVERSOEKE EN
LOFPRYSINGS VIR ELKE DAG NEER.

Gebedsfokus vir hierdie week:

Spandeer tyd om vir jou familie te bid.

MAANDAG

DINSDAG

WOENSDAG

DONDERDAG

VRYDAG

UITDAGING

Die Evangelie van Markus vra twee hoofvrae: “Wie is Jesus?” en “Het jy geloof?” Soos jy hierdie
Evangelie bestudeer, let op wanneer die skrywer hierdie vrae eksplisiet of implisiet vra en wat die

antwoord is, beide van die mense in die verhaal en in jou eie hart.



MAANDAG

Skrifgedeeltes vir Week 1

Markus 1:1-20

1 Die evangelie van Jesus Christus, die Seun van God, begin sé:
2 In die boek van die profeet Jesaja staan daar geskrywe:

“Kyk, Ek stuur my boodskapper voor jou uit.

Hy sal die pad vir jou regmaak.

3 lemand roep in die woestyn:

Maak die pad vir die Here gereed,

maak die paaie vir Hom reguit.”

4 S6 het Johannes die Doper in die woestyn opgetree. Hy het verkondig: Bekeer julle en laat julle
doop en God sal julle sondes vergewe. 5 Die hele landstreek van Judea en al die inwoners van
Jerusalem het na hom toe gestroom. Hulle het hulle sondes bely en is deur hom in die Jordaanrivier

gedoop.

6 Johannes het klere van kameelhaar gedra met ’'n leerband om sy heupe, en hy het van sprinkane
en veldheuning gelewe. 7 Hy het gepreck en gesé: “Die Een wat nd my kom, is my meerdere. Ek is
nie eers werd om te buk en sy skoene los te maak nie. 8 Ek het julle wel met water gedoop, maar
Hy sal julle met die Heilige Gees doop.”

9 Jesus het in daardie selfde tyd van Nasaret in Galilea af gekom, en Hy is deur Johannes in die
Jordaan gedoop. 10 Net toe Hy uit die water kom, het Hy die hemel sien oopskeur en die Gees
soos 'n duif na Hom toe sien neerdaal. 11 Daar was ook 'n stem uit die hemel: “Jy is my geliefde
Seun. Oor Jou verheug Ek My.” 12 Net daarna het die Gees Hom weggevat die woestyn in, 13 waar
Hy veertig dae lank gebly het en deur die Satan versoek is. Jesus was daar saam met die wilde diere,
en die engele het Hom versorg.

14 Nadat Johannes in die tronk opgesluit is, het Jesus na Galilea toe gegaan en die evangelie van
God verkondig. 15 Hy het gesé: “Die tyd het aangebreek, en die koninkryk van God het naby
gekom. Bekeer julle en glo die evangelie.” 16 Eendag toe Jesus langs die See van Galilea loop, het
Hy vir Simon en Simon se broer Andreas gesien waar hulle besig was om werpnette in die see uit te
gooi. Hulle was vissers van beroep. 17 Hy het toe vir hulle gesé¢: “Kom hier! Kom saam met My, en
Ek sal julle vissers van mense maak.” 18 Onmiddelik het hulle die nette gelos en Hom gevolg. 19
Toe Hy ’n entjie verder gaan, het Hy vir Jakobus seun van Sebedeus, en sy broer Johannes gesien
waar hulle in die skuit besig was om hulle nette reg te maak, 20 en dadelik het Hy hulle geroep.
Hulle het hulle pa, Sebedeus, net so saam met die loonarbeiders in die skuit gelaat en saam met
Jesus gegaan.



MAANDAG

LEES:
Markus 1:1-20

SOAP:
Markus 1:7-8

SKRYF DIE

SKRYF 1 OF 2

UlT DIE VERSE
NEER.



SKRYF 1 OF 2
TOEPASSINGS

UIT DIE VERSE

MAANDAG

Dagstukkies vir Week 1

SOAP: Markus 1:7-8

HY HET GEPREEK EN GESE: “DIE EEN WAT NA MY KOM,
IS MY MEERDERE. EK IS NIE EERS WERD OM TE BUK
EN SY SKOENE LOS TE MAAK NIE. EK HET JULLE WEL
MET WATER GEDOOP, MAAR HY SAL JULLE MET DIE
HEILIGE GEES DOOP.”

Oordenking

Johannes die Doper het ‘n belangrike roeping gehad. Hy moes aan almal
wat wou hoor, verkondig dat hulle hul moet bekeer, omdat Jesus, die
Messias, sou kom. Dit was nie ‘n maklike roeping nie. Geklee in vreemde
klere en met vreemde gewoontes, het Johannes ‘n vreemde boodskap
gepreek: bekeer julle en laat julle doop. Johannes het geweet dat Jesus
oppad was.

Johannes het geweet wat Jesus gekom het om te doen, want Hy het die
Skrif geken en dit het na Jesus gewys. Johannes het met water gedoop en
Jesus sou ‘n baie groter geskenk bring, die Heilige Gees. Johannes het
Jesus se goddelikheid verkondig. Jesus is deur Johannes gedoop, wat Jesus
se nederigheid en sy doel aangetoon het.

Die Evangelie van Markus vra (en antwoord) voortdurend die vraag: “Wie
is Jesus?” Johannes het die eerste antwoord op hierdie vraag gegee deur die
goddelikheid en krag van Christus te herken voordat enige wonderwerk
gedoen is.

Gebed

Here, dankie vir u getroue dienskneg, Johannes. Ek bid dat U aan my
dieselfde toewyding en getrouheid sal verleen om te verkondig wie U is.
Amen.



DINSDAG

Skrifgedeeltes vir Week 1

Markus 1:21-45

21 Hulle het in Kapernaum gekom. Toe die sabbatdag aanbreck, het Jesus reguit na die sinagoge
toe gegaan en die mense daar begin leer. 22 Hulle was verstom oor sy leer, want Hy het hulle geleer
soos een wat gesag het, en nie soos die skrifgeleerdes nie. 23 Op daardie oomblik was daar in hulle
sinagoge 'n man wat van 'n onrein gees besete was. Hy het uitgeskreeu: 24 “Wart het ons met U te
doen, Jesus van Nasaret? Het U gekom om ons te verdelg? Ek weet goed wie U is; U is die Heilige
van God!” 25 Maar Jesus het hom skerp aangespreek: “Bly stil en gaan uit hom uit.” 26 Die onrein
gees het die man stuiptrekkings laat kry, hard geskreeu en toe uit hom uitgegaan. 27 Almal was so
verbaas dat hulle onder mekaar geredeneer en gesé het: “Wat gaan hier aan? Dit is 'n nuwe leer, en
dit kom met gesag! Hy gebied selfs die onrein geeste, en hulle gehoorsaam hom.” 28 En dit was nie
lank nie of daar is in Galilea oral in die hele omgewing oor Hom gepraat.

29 Toe die mense uit die sinagoge kom, het hulle saam met Jakobus en Johannes reguit na die huis
van Simon en Andreas toe gegaan. 30 Die skoonmoeder van Simon het daar met 'n hoé koors siek
gelé, en hulle het Hom dadelik van haar vertel. 31 Hy het na haar toe gegaan, haar hand gevat en
haar regop gehelp. Toe het die koors haar verlaat, en sy het hulle bedien. 32 Toe dit aand geword
het en die son al onder was, het die mense al die siekes en dié wat in die mag van bose geeste was,
na Hom toe gebring. 33 Die hele dorp het by die deur van die huis saamgedrom. 34 Hy het baie
siekes wat allerhande kwale gehad het, gesond gemaak en baie bose geeste uitgedrywe. Hy het die
bose geeste nie toegelaat om te praat nie, omdat hulle geweet het wie Hy is.

35 Die more vroeg, toe dit nog nag was, het Hy opgestaan en buitentoe gegaan na 'n eensame plek
en daar gebid. 36 Simon en dié wat by hom was, het Hom egter gesoek, 37 en toe hulle Hom kry,
sé¢ hulle vir Hom: “Almal soek U.” 38 Maar Hy antwoord hulle: “Laat ons érens anders heen gaan,
na die nabygeleé dorpies toe, sodat Ek daar ook kan preek, want daarvoor het Ek gekom.” 39 Hy
het toe gegaan en dwarsdeur Galilea in hulle sinagoges gepreek en bose geeste uitgedrywe.

40 Daar kom toe 'n melaatse man na Hom toe wat smekend op sy knieé voor Hom neerval en vir
Hom sé: “As U wil, kan U my gesond maak.” 41 Jesus het hom jammer gekry, sy hand uitgesteek
en hom aangeraak. Hy sé toe vir hom: “Ek wil. Word gesond!” 42 Sy melaatsheid het onmiddelik
verdwyn en hy het gesond geword. 43 Jesus het hom dadelik weggestuur, nadat Hy hom ernstig
aangespreck 44 en vir hom gesé het: “Moet vir niemand iets hiervan vertel nie, maar gaan wys jou
vir die priester en bring die offers vir jou reiniging wat Moses voorgeskrywe het. Dit sal vir die
mense die bewys wees dat jy rein geword het.” 45 Hy het egter gegaan en dit wyd en syd begin
verkondig en dit oral geloop en vertel. Daarom kon Jesus nie meer openlik in 'n dorp kom nie

en het Hy gewoonlik buite in die oop veld gebly. Tog het die mense van alle kante af na Hom toe
gekom.

DINSDAG

Dagstukkies vir Week 1

SOAP: Markus 1:35

DIE MORE VROEG, TOE DIT NOG NAG WAS, HET HY
OPGESTAAN EN BUITENTOE GEGAAN NA ‘N EENSAME
PLEK EN DAAR GEBID.

Oordenking

Wanneer ons vra: “Wie is Jesus?” antwoord ons dikwels deur sy perfeksie,
reinheid, heiligheid, krag en ontferming te beskryf. Hy het gepreck, geleer,
genees en elke dag met baie mense gepraat. Jesus het diep omgegee vir die
mense rondom Hom. Jesus het ook geweet dat dit nodig was om, te midde
van sy bediening aan ander, weg te gaan en tyd saam met sy Vader deur te

bring.

Jesus het herhaaldelik tyd geneem om weg van die skares en selfs van sy
dissipels te gaan. Hy het doelbewus dit wat aan Hom meer erkenning of
meer krag sou gee, gelos om alleen saam met God te wees. As Jesus hierdie
tyd saam met God so desperaat nodig gehad het, moet ons verseker ons tyd
saam met Hom ook bewaar en beskerm.

Soos ons die vraag: “Wie is Jesus?” beantwoord, bied Markus vir ons ‘n
kykie na die stiller oomblikke van Jesus se lewe. Ten spyte daarvan dat
Hy so baie gehad het om te doen en so baie mense om sy bediening aan te
bring, het Jesus tyd gemaak om weg te kom en te bid. Kom ons volg ons
Here se voorbeeld.

Gebed

Here, U is barmhartig en goedgunstig. U het so baie mense genees,
gevoed en met so baie mense gepraat gedurende u tyd op aarde, en tog het
U geweet hoe belangrik dit is om weg te gaan vir alleentyd saam met u
Vader. Help my om U op hierdie manier na te volg. In u naam, amen.

WOENSDAG

Skrifgedeeltes vir Week 1

Markus 2:1-17

1 Toe Jesus nd ’'n paar dae weer in Kapernaum kom, het dit bekend geword dat Hy by die huis is. 2
Baie mense het daar saamgedrom, sodat daar selfs by die deur nie meer plek was nie. Hy was besig
om met hulle oor sy boodskap te praat. 3 Daar kom toe mense wat 'n verlamde man na Hom toe
bring. Vier van hulle het hom gedra. 4 Toe hulle hom weens die gedrang nie by Jesus kon kry nie,
breck hulle die dak reg bokant Hom oop, en nadat hulle 'n opening in die dak gemaak het, laat
hulle die draagbaar waarop die verlamde man gelé het, daardeur afsak. 5 Toe Jesus hulle geloof sien,
s¢ Hy vir die verlamde: “Vriend, jou sondes word vergewe!” 6 Maar sommige van die skrifgeleerdes
het daar gesit en hulle afgevra: 7 “Waarom sé hy so? Hy praat mos godslasterlik! Wie kan sondes
vergewe behalwe God alleen?” 8 Jesus het dadelik geweet dat hulle by hulleself so redeneer. Hy sé
toe vir hulle: “Wat redeneer julle by julleself hieroor? 9 Wat is makliker? Om vir die verlamde man
te sé: ‘Jou sondes word vergewe’, of om te sé: ‘Staan op, vat jou draagbaar en loop’? 10 Maar Ek
gaan nou vir julle die bewys lewer dat die Seun van die mens volmag het om op die aarde sondes te
vergewe.” Hy sé toe vir die verlamde man: 11 “Ek sé vir jou: Staan op, vat jou draagbaar en gaan
huis toe.” 12 Hy het opgestaan, dadelik sy draagbaar gevat en voor die 0é van almal uitgestap.
Hieroor was hulle almal verbaas en het hulle God geprys en gesé: “So iets het ons nog nooit gesien
nie!”

13 Jesus het weer na die see toe gegaan. 'n Hele menigte mense het na Hom toe gekom, en Hy het
hulle geleer. 14 Toe Hy by die tolhuis verbygaan, sien Hy vir Levi seun van Alfeus daar sit, en Hy
sé vir hom: “Volg My!” Levi het opgestaan en Hom gevolg. 15 Daarna het Jesus in Levi se huis
gaan eet. Baie tollenaars en sondaars was saam met Hom en sy dissipels aan tafel, want daar was
baie van hulle wat Hom gereeld gevolg het. 16 Toe die skrifgeleerdes onder die Fariseérs sien dat
Hy saam met sondaars en tollenaars eet, het hulle vir sy dissipels gesé: “Waarom eet hy saam met
tollenaars en sondaars?” 17 Jesus het dit gehoor en Hy sé vir hulle: “Dié wat gesond is, het nie 'n
dokter nodig nie, maar dié wat sick is. Ek het nie gekom om mense te roep wat op die regte pad is
nie, maar sondaars.”

WOENSDAG

Dagstukkies vir Week 1

SOAP: Markus 2:16—17

TOE DIE SKRIFGELEERDES ONDER DIE FARISEERS SIEN
DAT HY SAAM MET SONDAARS EN TOLLENAARS EET,
HET HULLE VIR SY DISSIPELS GESE: “WAAROM EET HY
SAAM MET DIE TOLLENAARS EN SONDAARS?” JESUS
HET DIT GEHOOR EN HY SE VIR HULLE: “DIE WAT
GESOND IS, HET NIE ‘N DOKTER NODIG NIE, MAAR DIE
WAT SIEK IS. EK HET NIE GEKOM OM MENSE TE ROEP
WAT OP DIE REGTE PAD IS NIE, MAAR SONDAARS.”

Oordenking

Jesus was nie ‘n gewone leermeester nie. Hy het nie sy tyd gebruik om ryk
studente te werf wat godsdienstige leiers sou word nie. In plaas daarvan,
het Jesus tyd deurgebring saam met vissermanne, belastinggaarders en selfs
vroue (‘n radikale en abnormale praktyk in Israel in die eerste eeu).

Jesus was nie gemoeid met sy reputasie nie. Hy het tyd deurgebring met
diegene wat deur baie godsdienstige leiers as sondaars beskou is. Hy het
saam met hulle geéet en hulle in hul huise besoek. Hierdie mense (soos
ons) het die hoop benodig wat net Jesus kan bied.

Jesus het tyd deurgebring met en omgegee vir alle mense. Ongeag van
hulle verlede of hede, Hy het geweet dat hulle ‘n Verlosser benodig. Jesus
het nie weggehardloop van diegene deur die godsdienstige leiers verwerp
is nie en Hy het hulle ook nie vermy nie. Hy het hulle lewens betree en
verlossing en hoop aan hulle gebring. Soos ons daarna streef om soos Jesus
te wees, mag ons ook gewillig wees om te assosieer met en vriende te maak
met diegene wat niks in ruil vir ons kan doen nie.

Gebed

Here, help my om mense lief te hé, ongeag van hulle agtergrond of wat
hulle vir my kan doen. Gee my medelye in plaas van oordeel en help my
om die Goeie Nuus van U vergifnis met die mense om my te deel. Amen.

DONDERDAG

Skrifgedeeltes vir Week 1

Markus 2:18-28

18 Johannes se volgelinge en die Fariseérs was besig om te vas, en die mense kom toe en vra vir
Jesus: “Waarom vas die volgelinge van Johannes en die volgelinge van die Fariseérs, maar u dissipels
vas nie?” 19 Jesus antwoord hulle: “Kan die bruilofsgaste dan vas terwyl die bruidegom by hulle is?
Nee, solank hulle die bruidegom by hulle het, kan hulle nie vas nie. 20 Maar daar sal 'n tyd kom
wanneer die bruidegom van hulle af weggeneem sal word. Dan, op daardie dag, sal hulle vas. 21
“Niemand lap tog ou klere met ongekrimpte materiaal nie, want dan skeur die nuwe lap nog ’'n
stuk van die oue uit, en die gat word net groter. 22 “Niemand gooi ook nuwe wyn in ou velsakke
nie, want dan laat die wyn die sakke oopbars, en die wyn sowel as die sakke gaan verlore. Nuwe
wyn word in nuwe sakke gegooi.”

23 Eenkeer toe Jesus op 'n sabbatdag tussen gesaaides deur loop, het sy dissipels so in die loop

are begin afpluk. 24 Die Fariseérs sé toe vir Hom: “Kyk daar! Waarom doen hulle iets wat nie op
die sabbatdag gedoen mag word nie?” 25 Hy sé vir hulle: “Het julle nog nooit gelees wat Dawid
gedoen het toe sy manne nie kos gehad het nie en honger gekry het? 26 Hy het in die tyd van die
hoépriester Abjatar in die huis van God ingegaan en van die offerbrood geéet, wat niemand anders
as die priesters mag geéet het nie, en ook vir sy manne daarvan gegee.” 27 Jesus het verder vir hulle
gesé: “Die sabbatdag is vir die mens gemaak en nie die mens vir die sabbatdag nie. 28 Daarom is
die Seun van die mens Here 66k oor die sabbat.”

DONDERDAG

Dagstukkies vir Week 1

SOAP: Markus 2:27-28

JESUS HET VERDER VIR HULLE GESE: “DIE SABBATDAG
IS VIR DIE MENS GEMAAK EN NIE DIE MENS VIR DIE
SABBATDAG NIE. DAAROM IS DIE SEUN VAN DIE MENS
HERE OOK OOR DIE SABBAT.”

Oordenking

Toe Jesus die sabbatswet oortree het, het die Fariseérs Hom ondervra.
Hulle was bekommerd dat Jesus die wet oortree het en besig was om ander
te lei om dieselfde te doen. Jesus het hulle herinner waarvoor die sabbat
was: om ‘n tyd van rus en viering vir God se mense te voorsien.

Toe Jesus die Fariseérs uitgedaag het, het Hy die diepte van sy begrip van
God se wet getoon (Hy het dit inderdaad geskryf). Hy het gewys hoe die

wet, spesifiek die sabbat, geskep is om ‘n seén vir sy volk te wees en nie ‘n
verpligting nie.

Dit kan maklik wees om in wettiese praktyke te verval en te leef soos die
Fariseérs geleef het. Wanneer ons reéls vir onsself skep wat nie van God af
kom nie, dryf ons die spot met sy genade in ons lewens. In stede daarvan
kan ons God se bevele met ope arms aanneem vir die rede waarvoor hulle
vir ons gegee is - om God te ken en sy gawes vir ons te geniet.

Gebed

Here, dit is so maklik vir my om vasgevang te raak in wettiesheid. Help
my om u genade te vertrou soos U my vryheid gee. Help my om U te volg
en die genade en barmhartigheid wat U elke dag so goedgunstelik uitreik,
te aanvaar. Amen.

VRYDAG

Skrifgedeeltes vir Week 1

Markus 3:1-19

1 Jesus het weer na die sinagoge toe gegaan. Daar was 'n man met 'n gebreklike hand. 2 Die
Fariseérs het vir Jesus dopgehou om te sien of Hy hom op die sabbatdag sou gesond maak, sodat
hulle vir Jesus daaroor kon aankla. 3 Hy sé toe vir die man met die gebreklike hand: “Staan op hier
tussen hulle!”

4 Daarna vra Hy vir hulle: “Mag ’n mens op die sabbatdag goed doen of kwaad doen, iemand red
of doodmaak?” Hulle het egter niks gesé nie. 5 Hy het hulle rondom Hom kwaad aangekyk en
was diep bedroef oor hulle verhardheid. Hy sé toe vir die man: “Steek jou hand uit!” Hy het sy
hand uitgesteek en dit was gesond. 6 Die Fariseérs het uitgegaan en dadelik met die Herodiane 'n
komplot teen Jesus gesmee om Hom om die lewe te bring.

7 Jesus het toe met sy dissipels teruggegaan na die see toe. 'n Menigte mense het van Galilea af
agter Hom aan gegaan. Ook van Judea af, 8 en uit Jerusalem en van Idumea en van oorkant die
Jordaan en van rondom Tirus en Sidon af, het daar baie mense na Hom toe gekom toe hulle hoor
wat Hy alles doen. 9 Weens die gedrang het Hy vir sy dissipels gesé om vir Hom ’n skuitjie reg

te hou sodat die mense Hom nie vertrap nie. 10 Hy het baie mense gesond gemaak, sodat almal
wat die een of ander siekte gehad het, Hom oorval het om aan Hom te raak. 11 As mense wat van
onrein geeste besete was, Hom sien, het hulle voor Hom neergeslaan en geskreeu: “U is die Seun

van God!” 12 Maar Hy het hulle baie uitdruklik belet om bekend te maak wie Hy is.

13 Jesus het teen die berg opgegaan en dié wat Hy wou hé, nader geroep, en hulle het na Hom toe
gekom. 14 Hy het toe twaalf, wat Hy apostels genoem het, aangestel om by Hom te bly sodat Hy
hulle kon uitstuur om te preek. 15 Hulle het ook die mag ontvang om bose geeste uit te drywe. 16
Hy het hierdie twaalf aangestel: Petrus, soos Hy Simon genoem het, 17 Jakobus seun van Sebedeus,
en Johannes die broer van Jakobus — vir hulle het Hy die bynaam Boanerges gegee, dit wil sé
“manne van die donder”- 18 Andreas, Filippus, Bartolomeus, Matteus, Tomas, Jakobus seun van
Alfeus, Taddeus, Simon die Kananeér, 19 en Judas Iskariot wat vir Jesus verraai het.

VRYDAG

Dagstukkies vir Week 1

SOAP: Markus 3:13—15

JESUS HET TEEN DIE BERG OPGEGAAN EN DIE WAT
HY WOU HE, NADER GEROEP, EN HULLE HET NA HOM
TOE GEKOM. HY HET TOE TWAALF, WAT HY APOSTELS
GENOEM HET, AANGESTEL OM BY HOM TE BLY SODAT
HY HULLE KON UITSTUUR OM TE PREEK. HULLE HET
OOK DIE MAG ONTVANG OM BOSE GEESTE UIT TE
DRYWE.

Oordenking

Soos Markus voortgaan om te openbaar wie Jesus is, maak hy een ding
duidelik: Jesus het nie alleen bediening gedoen nie. Jesus het dissipels
gekies om sy metgeselle en sy vennote in sy Koninkrykswerk te wees.
Hierdie twaalf dissipels was vir omtrent drie jaar saam met Jesus, het
na Hom geluister terwyl Hy ander onderrig het en het gesien hoe Hy
wonderwerke gedoen het.

Jesus het nie perfekte mense gekies om sy dissipels te wees nie. Hulle het
baklei, was stadig om te leer, het baie min geloof gehad en een het Hom
selfs verraai. Hulle het saam met Jesus bediening gedoen, is krag gegee om
te genees en wonderwerke te doen en het die Goeie Nuus van Jesus tot aan
die einde van die aarde geneem.

Jesus kon sy doel op aarde alleen bereik. Hy het hierdie twaalf manne
gekies, nie omdat Hy hulle nodig gehad het nie, maar sodat hulle sy
ongelooflike werk met die wéreld kon deel.

Gebed

Here, dankie vir die bediening van die dissipels. Dankie dat U vir my
hulle foute en suksesse wys, sodat ek van beide kan leer. U kan magtige
dinge doen deur enige een, selfs deur my. Bring asseblief ander mense in
my lewe om aan my sy te wees soos ek daarna streef om U naam tot aan
die einde van die aarde te bring. Amen.

OORDENKINGSVRAL

1. Is daar ‘n verskil tussen Jesus se bereidwilligheid om te genees en sy vermoé om te
genees? Wat is vir jou moeiliker om te glo, dat Jesus bereid is om jou te help, of dat
Hy in staat is om jou te help?

2. Waarom is die Sabbat vir die mense ingestel? Waarom is dit vir ons belangrik om
steeds die Sabbat te onderhou, alhoewel ons nie onder die Ou-Testamentiese Wet is
fa?
nie?

3. Waarom was dit vir Jesus belangrik om op die Sabbatdag sickes te genees? Hoe het
hierdie genesings en sy verduidelikings daarvan, bewys wie Hy is?

4. Waarom het Jesus bose geeste beveel om nie sy identiteit bekend te maak nie?
Waarom was dit belangrik dat sy identiteit vir ‘n tyd lank verswyg moes bly?

5. Waarom het Jesus dissipels geroep? Waarom het Hy aan hulle die mag gegee om te
preek en demone uit te dryf?

WEEK 2

o die see: “Fow op! Pedaar!” Yie wind
ket gaan C en daar kel ‘n grovt Tille
gebom. Joe s& Fy vor bhulle: “Waarom is
Jjullle bang? HEjullle dan nie goloof nie?”

MARKUS 4:39-40




GEBED

SKRYF JOU GEBEDSVERSOEKE EN
LOFPRYSINGS VIR ELKE DAG NEER.

Gebedsfokus vir hierdie week:
Spandeer tyd om vir jou land te bid.

MAANDAG

DINSDAG

WOENSDAG

DONDERDAG

VRYDAG

UITDAGING

Hoe is die toneel in Markus 4:35-41 soortgelyk aan die storm in Jona 1? Lees Matteus 12:38-42. Watter

ander ooreenkomste sien jy in Jesus se lewe en die verhaal van Jona?

MAANDAG

Skrifgedeeltes vir Week 2

Markus 3:20-35

20 Daarna het Jesus huis toe gegaan. 'n Menigte mense het weer saamgedrom, sodat daar selfs

nie geleentheid was om ’n stukkie te eet nie. 21 Toe sy familie hiervan hoor, het hulle gegaan om
Hom te gaan haal, want hulle het gesé: “Hy het van sy kop af geraak.” 22 Die skrifgeleerdes wat
van Jerusalem af gekom het, het gesé: “Hy is van Beélsebul besete!” en “Dit is met die hulp van
die aanvoerder van die bose geeste dat hy bose geeste uitdrywe.” 23 Jesus het hulle nader geroep
en hulle met voorbeelde geantwoord: “Hoe kan die Satan die Satan uitdrywe? 24 As ’n koninkryk
onderling verdeeld is, kan daardie koninkryk nie bly staan nie; 25 en as 'n huisgesin onderling
verdeeld is, sal daardie huisgesin nie kan bly staan nie. 26 As die Satan teen homself in opstand
kom en verdeeld is, kan hy nie bly staan nie, maar is dit sy einde. 27 “Bowendien kan niemand in
‘n sterk man se huis ingaan en sy goed vat as hy nie vooraf die sterk man vasbind nie. Eers dan sal
hy sy huis kan beroof.

28 “Dit verseker Ek julle: Alles sal die mense vergewe kan word, al die sondige lastertaal wat hulle
praat. 29 Wie egter teen die Heilige Gees laster, word tot in ewigheid nie vergewe nie maar bly
ewig skuldig aan die sonde.” 30 Dit het Hy gesé omdat hulle gesé het: “Hy is van ’n onrein gees
besete.”

31 Sy moeder en sy broers het toe gekom. Hulle het buite bly staan en ’n boodskap na Hom toe
gestuur om Hom te roep. 32 'n Menigte mense het rondom Hom gesit. Hulle sé toe vir Hom:
“Kyk, u moeder en u broers en u susters daar buite soek U.” 33 Maar Hy sé vir hulle: “Wie is my
moeder en my broers?” 34 Hy het die mense aangekyk wat in 'n kring om Hom sit en gesé: “Hier
is my moeder en my broers! 35 Elkeen wat die wil van God doen, is my broer en my suster en my
moeder.”

MAANDAG

Dagstukkies vir Week 2

SOAP: Markus 3:35

“ELKEEN WAT DIE WIL VAN GOD DOEN, IS MY BROER
EN MY SUSTER EN MY MOEDER.”

Oordenking

In die eerste-ecuse Griecks-Romeinse kultuur was familie baie belangrik.
Familie-erfenis het status bepaal en familiebande het die sterkste lojaliteit
geéis, selfs in sommige gevalle meer as die huwelik. Jesus was nie
neerhalend of minagtend in Markus 3:35 nie. In plaas daarvan het Hy

‘n gewone oomblik gebruik om ‘n diepgaande waarheid te verkondig: die
Christen se ware familie is in die kerk te vinde.

Vir Jesus om op hierdie wyse teenoor sy biologiese familie te reageer, was
radikaal. Jesus het hoegenaamd nie gesinsbande geminag nie. In plaas
daarvan het Hy die gesinverband so uitgebrei dat dit almal insluit wat die
wil van God doen. In Christus het ons die onbreekbare familieband met
almal wat in Hom glo, geérf.

Ons het die voorreg om onsself te sien as lede van ‘n groter gesin as dié een
waarin ons gebore is. Ons is almal tesame lede, verenig in Christus, en ons
deel een gees en liefde. Ons streef na eenheid, want binne hierdie familie
moet ons bande onbreckbaar wees. Ons sterkste band moet die geloof

wees wat ons in Jesus deel, nie ons agtergrond, politieke stand, kultuur

of biologiese familie nie. In Christus vind ons ons gesin en handhaaf ons
eenheid deur Hom.

Gebed

Here, ek dank U dat ek in U ‘n eenheid het wat enigiets anders in die
lewe oortref. My band met U oorkom al die verskille wat ek met ander
gelowiges het. Help my asseblief om ‘n ware suster te wees vir my
medegelowiges regoor die wéreld. Amen.

DINSDAG

Skrifgedeeltes vir Week 2

Markus 4:1-20

1 Jesus het weer die mense langs die see begin leer. 'n Baie groot menigte het by Hom saamgedrom,
sodat Hy op die see in ’n skuit gaan sit het. Die hele menigte was langs die see op die strand. 2 Hy
het hulle baie deur gelykenisse geleer. So het Hy onder andere gesé terwyl Hy hulle leer: 3 “Luister
hier! 'n Saaier het eendag gaan saai. 4 Met die saai het 'n deel van die saad op die pad geval, en die
voéls het gekom en dit opgepik. 5 'n Ander deel daarvan het op 'n klipbank geval, waar daar nie
baie grond was nie. Dit het gou opgekom, omdat die grond nie diep was nie. 6 Maar toe die son
warm word, is dit verskroei, en omdat dit nie wortel geskiet het nie, het dit verdroog. 7 'n Ander
deel het tussen die onkruid geval. Die onkruid het opgekom en dit laat verstik, en dit het nie

saad geskiet nie. 8 Die ander saad het in goeie grond geval, en dit het opgekom, gegroei en 'n oes
gelewer. Party het dertigvoudig gedra, ander sestig- en nog ander honderdvoudig.” 9 Verder het Hy
gesé: “Wie ore het en kan hoor, moet luister!”

10 Toe hulle alleen was, het die mense wat saam met die twaalf by Hom was, Hom oor die
gelykenisse uitgevra, 11 en Hy het vir hulle gesé: “Aan julle is die insig in die geheim van die
koninkryk van God gegee; maar vir dié wat daarbuite is, bly alles net by gelykenisse,

12 sodat “hulle kyk en kyk en tog nie sien nie,

en hoor en hoor en tog nie verstaan nie,

dat hulle hulle nie miskien bekeer

en vergewe word nie.”

13 Hy sé toe vir hulle: “Julle begryp nie eens hierdie gelykenis nie. Hoe sal julle dan al die ander
gelykenisse kan verstaan? 14 “Die saaier saai die woord. 15 Daar is mense by wie daar soos op 'n
pad gesaai word: sodra hulle die woord hoor, kom die Satan en vat die woord weg wat in hulle
gesaai is. 16 Daar is mense by wie daar soos op klipbanke gesaai word: sodra hulle die woord
hoor, neem hulle dit met blydskap aan. 17 Hulle laat dit egter nie in hulle wortel skiet nie en
hou nie lank uit nie. As hulle daarna ter wille van die woord verdruk of vervolg word, word hulle
gou afvallig. 18 Daar is mense by wie daar soos tussen die onkruid gesaai word. Dit is hulle wat
die woord hoor, 19 maar die sorge van die lewe en die verleiding van rykdom en die begeertes
na allerhande ander dinge kom op en verstik die woord, en dit bly sonder vrug. 20 Dan is daar
die mense by wie daar soos op goeie grond gesaai is, wat die woord hoor en aanvaar en vrug
voortbring, party dertig-, party sestig- en party honderdvoudig.

DINSDAG

Dagstukkies vir Week 2

SOAP: Markus 4:20

“DAN IS DAAR DIE MENSE BY WIE DAAR SOOS OP
GOEIE GROND GESAAI IS, WAT DIE WOORD HOOR EN
AANVAAR EN VRUG VOORTBRING, PARTY DERTIG-,
PARTY SESTIG- EN PARTY HONDERDVOUDIG.”

Oordenking

Jesus was nie soos ander onderwysers en godsdienstige leiers nie. Hy het
met gesag geleer, tog het baie van sy leringe uit gelykenisse bestaan. Jesus
het Homself strategies geopenbaar, en meestal net aan sy dissipels. Sy
onderrig in gelykenisse was een van die maniere waarop Hy gewag het om
Homself op die vasgestelde tyd te openbaar. Markus het sy lesers insig
gegee in hierdie intieme oomblikke tussen Jesus en sy dissipels om sy
hoofpunt verder te bewys: Jesus is die Seun van God.

In die gelykenis van die saaier sien ons duidelik hoe ons moet probeer om
soos die goeie grond te wees, deur die Woord te hoor en te ontvang en baie
vrug te dra. Jesus is die saaier en versprei die Woord aan diegene rondom
Hom. In die vorige vier hoofstukke het Markus die mense beskryf wat
hierdie verskillende soorte grond verteenwoordig. Die dissipels het hierdie
voorbeelde eerstehands gesien.

Terwyl Jesus sy dissipels, hoewel indirek, aangemoedig het om soos die
goeie grond te wees en die Woord in geloof te hoor en te ontvang, sou
hulle baie keer misluk. Net soos die dissipels, sal ons ook soms nie daarin
slaag om God se Woord in geloof te aanvaar nie. Ons kan berus in die
waarheid dat die Saaier wat ons vertrou goed en genadig is en sy werk in
ons sal voortsit.

Gebed

Here, help my om getrou met u Woord te wees. Help my om te sien waar
ek soos die goeie grond is en waar ek my reaksie op die waarheid moet
verander. Help my om te vertrou dat U altyd aan die werk is, dat U my
hart verander om soos goeie grond te wees. In u naam, amen.

WOENSDAG

Skrifgedeeltes vir Week 2

Markus 4:21-41

21 Hy het vir hulle gesé: ““n Lamp kom mos nie onder 'n emmer of onder ’n bed nie? Is dit nie
bedoel om op 'n staander gesit te word nie? 22 Daar is geen geheim nie, of dit moet openbaar
gemaak word; en daar word niks geheim gehou nie, of dit moet aan die lig kom. 23 As iemand ore
het en kan hoor, moet hy luister!” 24 Hy het ook vir hulle gesé: “Gee aandag aan wat julle hoor!
Want met die maat waarmee julle meet, sal vir julle gemeet word en daar sal vir julle nog toegevoeg
word. 25 Wie het, vir hom sal daar nog meer gegee word; en wie nie het nie, van hom sal ook die
bietjie wat hy het, weggevat word.” 26 Verder het Hy gesé: “Met die koninkryk van God gaan dit
s6: Iemand saai die saad op die land 27 en gaan slaap en staan op, dag na dag, en die saad ontkiem
en groei — héé weet hy self nie. 28 Vanself bring die aarde die graan voort, eers 'n halm, dan 'n
aar, dan die vol koringaar. 29 En wanneer die graan ryp is, steck hy dadelik die sekel in, omdat die
oestyd daar is.”

30 Hy het ook gesé: “Hoe sal ons die koninkryk van God voorstel, of met watter gelykenis sal ons
dit uitbeeld? 31 Dit is soos 'n mosterdsaadjie. Wanneer dit in die land geplant word, is dit die
kleinste van al die soorte saad daar in die land. 32 Maar as dit eenmaal geplant is, kom dit op en
word dit groter as al die tuinplante. Dit kry sulke groot takke dat die voéls in sy skaduwee kom nes
maak.”

33 Deur baie sulke gelykenisse het Jesus met die mense oor sy boodskap gepraat, vir sover hulle dit
kon verstaan. 34 Sonder 'n gelykenis het Hy nie met hulle gepraat nie, maar wanneer Hy met sy
dissipels alleen was, het Hy vir hulle alles uitgelé.

35 Laat daardie middag sé Jesus vir sy dissipels: “Kom ons vaar oorkant toe.”

36 Hulle het toe die mense wat daar was, daar laat bly en Hom saamgeneem in die skuit waarin Hy
gesit het. Daar was ook nog ander skuite by. 37 Skielik het daar ’n groot storm losgebars, en die
golwe het in die skuit geslaan, sodat die skuit al begin vol word het. 38 Jesus het op die bank in die
agterstewe gelé en slaap. Hulle maak Hom toe wakker en sé vir Hom: “Meneer, gee U dan nie om
dat ons vergaan nie?” 39 Toe staan Hy op, bestraf die wind en sé vir die see: “Hou op! Bedaar!” Die
wind het gaan 1é en daar het 'n groot stilte gekom. 40 Toe sé Hy vir hulle: “Waarom is julle bang?
Het julle dan nie geloof nie?” 41 Hulle is met groot ontsag vervul en het vir mekaar gesé: “Wie kan
Hy tog wees dat selfs die wind en die see Hom gehoorsaam?”

WOENSDAG

Dagstukkies vir Week 2

SOAP: Markus 4:39—41

‘TOE STAAN HY OP, BESTRAF DIE WIND EN SE VIR DIE
SEE: “HOU OP! BEDAAR!” DIE WIND HET GAAN LE EN
DAAR HET ‘N GROOT STILTE GEKOM. TOE SE HY VIR
HULLE: “WAAROM IS JULLE BANG? HET JULLE DAN NIE
GELOOF NIE?” HULLE IS MET GROOT ONTSAG VERVUL
EN HET VIR MEKAAR GESE: “WIE KAN HY TOG WEES
DAT SELFS DIE WIND EN DIE SEE HOM GEHOORSAAM?”

Oordenking

Die gedeelte van vandag vra eers eksplisiet: “Waar is julle geloof?” in

die gebeurtenis waar Jesus die storm stilgemaak het. Die dissipels het

‘n geruime tyd saam met Jesus gewandel. Hulle het gesien hoe Hy sy
godheid, mag, medelye en gesag baie keer openbaar. Hulle het geweet wat
Hy kon doen. Hierdie toneel onthul egter hulle aanhoudende gebrek aan
geloof.

Jesus het die storm stilgemaak, ondanks die dissipels se gebrek aan geloof.
Hy het nie stilgestaan in hulle paniek nie; Hy het op hulle behoefte
gereageer. In ons grootste benoudhede, raak ons paniekbevange as gevolg
van ‘n gebrek aan geloof, of vertrou ons op Jesus, in wie ons ons ewige
hoop geplaas het? Hoe antwoord ons op Markus se tweede vraag: “Waar is
julle geloof?” in die lig van wat ons tot dusver geleer het (in ons studie en
in die lewe) van wie Jesus is?

Jesus berispe en kalmeer storms. Ons hoef nie te vrees nie. Niks is vir
Hom ‘n verrassing nie, selfs al lyk dit of Hy te midde van ons storm slaap.
Hy beheer alle dinge. Hy is altyd aan die werk en orkestreer alle dinge tot
sy eer en ons beswil. Wie is Jesus? Hy is die kalmeerder van storms. Sal jy
in geloof reageer?

Gebed

Here, ek vergeet gereeld hoe kragtig U is. Ek raak bekommerd en bang,
sonder om te weet wat om die volgende hoek is, wanneer ek in geloof moet

leef. U hand is op alles. Help my om U meer te vertrou en groot geloof te
hé. Amen.

DONDERDAG

Skrifgedeeltes vir Week 2

Markus 5:1-20

1 Daarna het hulle oorkant die see in die land van die Geraseners aangekom. 2 Net toe Jesus uit die
skuit klim, het daar van die grafte af 'n man met 'n onrein gees Hom tegemoet gekom. 3 Die man
het tussen die grafte gebly. Niemand kon hom selfs met 'n ketting vasbind nie, 4 want hulle het
hom al dikwels met voet- en handboeie vasgemaak, maar dan ruk hy die handboeie uitmekaar en
skop die voetboeie stukkend. Niemand kon hom baasraak nie. 5 Hy was dag en nag aan die skreeu
tussen die grafte en in die berge, en dan kap hy homself met klippe. 6 Hy het Jesus al van ver af
gesien en nader gehardloop. Hy het voor Hom neergeval 7 en hard geskreeu: “Wat het U met my te
doen, Jesus, Seun van God die Allerhoogste? Ek smeek U: In Gods Naam, moet my nie pynig nie!”
8 want Jesus het vir hom gesé: “Onrein gees, gaan uit die man uit!” 9 Hy het hom toe gevra: “Wat
is jou naam?”

“My naam is Legio,” antwoord hy Hom, “want ons is baie.” 10 Die man het Hom toe ernstig
gesoebat om hulle nie uit die landstreek uit weg te stuur nie. 11 Daar naby teen die berg het 'n
groot trop varke geloop. 12 Die onrein geeste het Hom toe gesmeek: “Stuur ons na die varke toe,
sodat ons in hulle kan invaar!” 13 Hy het hulle dit toegelaat, en hulle het uitgegaan en in die varke
ingevaar. Die hele trop van omtrent twee duisend het op loop gesit teen die hang af, die see in, en
hulle het versuip.

14 Hulle wagters het weggehardloop en dit in die dorp en op die plase gaan vertel. Die mense het
kom kyk wat daar gebeur het. 15 Toe hulle by Jesus kom en die besetene in wie die baie bose geeste
was, daar sien sit met sy klere aan en by sy volle verstand, het hulle groot geskrik. 16 Dié wat alles
gesien het, het vir hulle vertel wat met die besetene gebeur het, en ook van die varke. 17 hulle het
toe by Jesus daarop aangedring om uit hulle gebied uit weg te gaan. 18 Toe Jesus in die skuit klim,
het die man wat van die duiwel besete was, by Hom daarop aangedring om saam met Hom te gaan.
19 Jesus het hom dit egter nie toegelaat nie maar vir hom gesé: “Gaan na jou huis, na jou mense
toe, en gaan vertel vir hulle wat die Here alles vir jou gedoen het en dat Hy jou jammer gekry het.”
20 Hy het toe gegaan en deur die hele Dekapolis begin bekend maak wat Jesus alles vir hom gedoen
het. Almal was verbaas daaroor.

DONDERDAG

Dagstukkies vir Week 2

SOAP: Markus 5:19-20

JESUS HET HOM DIT EGTER NIE TOEGELAAT NIE
MAAR VIR HOM GESE: “GAAN NA JOU HUIS, NA JOU
MENSE TOE, EN GAAN VERTEL VIR HULLE WAT DIE
HERE ALLES VIR JOU GEDOEN HET EN DAT HY JOU
JAMMER GEKRY HET.” HY HET TOE GEGAAN EN DEUR
DIE HELE DEKAPOLIS BEGIN BEKEND MAAK WAT JESUS
ALLES VIR HOM GEDOEN HET. ALMAL WAS VERBAAS
DAAROOR.

Oordenking

Jesus het baie mense versorg tydens sy aardse bediening. Hy het hulle nie
net fisies genees nie, maar ook geestelik. Toe Jesus ‘n man teégekom het
wat deur demone beset was, het Hy na die man omgesien, maar nie sonder
om in die proses sy mag en gesag te openbaar nie.

In hierdie gedeelte beantwoord die demone Markus se vraag: “Wie is
Jesus?” Hulle noem Hom, “Jesus, Seun van die Allerhoogste God” (Markus
5:7). Toe Jesus die demone uit die man uitgedryf het, het Hy sy gesag en
mag getoon. Die demone het Hom gevrees, omdat hulle geweet het wie Hy
was; net die Here van hemel en aarde het die mag om demone uit te dryf!
In die betoning van sy gesag en krag het Jesus ook groot medelye betoon.
Hy was genadig teenoor die man en het hom bevry van sy ellende.

Nadat die man genees was, wou hy Jesus volg. In plaas daarvan het Jesus
hom aangesé om in sy huis te bly en vir ander te vertel wat Jesus vir hom
gedoen het. Alhoewel sommige in die stad gesien het wat Jesus gedoen
het, was die getuienis van die man oor Jesus se barmhartigheid oor hom
‘n kragtige getuienis. Ons het self ook ‘n kragtige getuienis wat vertel van
die getrouheid en barmhartigheid wat God aan ons bewys het. Of Hy ons
beveel om te bly of te gaan, mag ons getroue rentmeesters wees van die
getuienis van God se werk in ons lewens.

Gebed

Here, u werk in my lewe is ongelooflik. Maak my 0é oop sodat ek u hand
op my lewe elke dag kan sien. Gee my die moed om u trou te deel met
diegene rondom my. In u naam bid ek, amen.

VRYDAG

Skrifgedeeltes vir Week 2

Markus 5:21-43

21 Jesus het daarna met die skuit teruggevaar oorkant toe en toe Hy nog daar by die see was, het
‘n groot menigte om Hom saamgedrom. 22 Een van die raadslede van die sinagoge, 'n man met
die naam Jairus, kom toe daar aan. Net toe hy vir Jesus sien, val hy op sy knieé voor Hom 23 en
smeek Hom dringend: “My dogtertjie 1é op haar uiterste. Kom 1é tog u hande op haar, sodat sy
kan gesond word en lewe.” 24 Hy het saam met hom gegaan. 'n Groot menigte het agter Hom aan
gegaan en hulle het van alle kante af teen Hom gedruk.

25 Daar was ook ’n vrou wat al twaalf jaar lank aan bloedvloeiing gely het. 26 Sy het baie gely
onder die behandeling van talle dokters en het alles wat sy gehad het, daaraan bestee. Sy het egter
geen baat daarby gevind nie; haar toestand het eerder vererger. 27 Sy het van Jesus gehoor en in
die gedrang nader gekom en van agter af aan sy klere geraak, 28 want sy het gedink: as ek maar

net aan sy klere kan raak, sal ek gesond word. 29 En dadelik het die bron van haar bloedvloeiing
opgedroog, en sy kon aan haar liggaam agterkom dat sy van haar kwaal ontslae was. 30 Jesus het
ook self onmiddelik geweet dat daar van Hom krag uitgegaan het. Hy het Hom in die gedrang
omgedraai en gevra: “Wie het aan my klere geraak?” 31 Sy dissipels het Hom geantwoord: “U sien
tog dat die mense van alle kante af teen U druk, en dan vra U nog: Wie het aan My geraak?” 32 Hy
het rondom hom gekyk om te sien wie dit gedoen het. 33 Die vrou het geskrik en gestaan en bewe,
want sy het besef wat met haar gebeur het. Sy het toe voor Hom op haar knieé kom val en vir Hom
haar hele geskiedenis vertel. 34 Daarna sé Hy vir haar: “Dogter, jou geloof het jou gered. Gaan in
vrede. Wees vir goed van jou kwaal genees!”

35 Terwyl Jesus nog met die vrou praat, kom daar mense van die raadslid van die sinagoge se huis
af en sé vir hom: “U dogter het gesterwe. Waarom val u nog ons Leermeester lastig?” 36 Jesus het
egter met die een oor gehoor wat daar gesé word, en Hy sé toe vir die raadslid van die sinagoge:
“Moet jou nie ontstel nie. Bly maar net glo!” 37 Jesus het niemand behalwe Petrus, Jakobus en
Johannes die broer van Jakobus toegelaat om verder saam met Hom te gaan. 38 Hy kom toe by die
huis van die raadslid van die sinagoge aan en sien die hele gedoente van mense wat verskriklik huil
en te kere gaan. 39 Hy het ingegaan en vir hulle gesé: “Wat raas en huil julle so? Die kindjie het
nie gesterwe nie, sy slaap net.” 40 Hulle het Hom uitgelag. Hy het almal beveel om uit te gaan. Hy
het net die pa en die ma van die kindjie en die drie dissipels wat by Hom was, saamgeneem en in
die kamer ingegaan waar die kindjie was. 41 Hy vat toe die kindjie se hand en sé vir haar: “Talita,
koem!”Dit beteken: Dogtertjie, Ek sé vir jou, staan op! 42 Dadelik het die dogtertjie opgestaan

en begin loop; sy was al twaalf jaar oud. Die mense was stom van verbasing. 43 Hy het hulle toe
streng opdrag gegee om niemand anders daarvan te laat hoor nie en gesé hulle moet vir haar iets te
ete gee.

VRYDAG

Dagstukkies vir Week 2

SOAP: Markus 5:27-29

SY HET VAN JESUS GEHOOR EN IN DIE GEDRANG NADER
GEKOM EN VAN AGTER AF AAN SY KLERE GERAAK, WANT
SY HET GEDINK: AS EK MAAR NET AAN SY KLERE KAN
RAAK, SAL EK GESOND WORD. EN DADELIK HET DIE
BRON VAN HAAR BLOEDVLOEIING OPGEDROOG, EN S§Y
KON AAN HAAR LIGGAAM AGTERKOM DAT SY VAN HAAR
KWAAL ONTSLAE WAS.

Oordenking

Jesus het ‘n besetene genees en sy dissipels het die hele ervaring gesien. Hy
het teruggevaar en is ontmoet deur Jairus, ‘n raadslid van die sinagoge, wie
se dogter besig was om te sterf. Die dissipels moes meer as enigiemand geglo
het dat Jesus die siek meisie kon genees. Alhoewel Jairus geglo het, het hy
aanmoediging nodig gehad toe hy die nuus ontvang het dat sy dogter oorlede
is.

Tussen voorbeelde van diegene wat groot vertroue moes gehad het, vind ons ‘n
desperate vrou, een wat alle rede gehad het om te twyfel. Sy het haar vertroue
in baie dokters geplaas en almal van hulle het haar in die steek gelaat. Sy het
geen geld gehad nie, en omdat haar toestand haar onrein gemaak het, was

sy afgesny van die samelewing, nie in staat om ‘n ander persoon aan te raak
of by die tempel te aanbid nie. Haar geloof was allesbehalwe gewoon. Sy het
uitgereik om net sy klere aan te raak; sy het geen twyfel gehad dat Jesus haar
kon genees nie. Haar geloof het haar gesond gemaak.

Alhoewel die dissipels die voorbeeld van groot geloof moes wees, het
Markus ‘n nederige, siek vrou gebruik om sy lesers uit te daag en weereens
te vra: “Waar is jou geloof?” Wanneer ons geloof beoefen, verheerlik ons
ons Verlosser. Wanneer ons glo dat Hy beide bereid en in staat is om in
ons behoeftes te voorsien en ons gebede te beantwoord, beantwoord ons
voortdurend Markus se groot vraag: “Wie is Jesus?” met: “Die Seun van

God.”

Gebed

Here, ek twyfel omdat ek u krag en u sorg vir my nie verstaan nie. Help my
om in my geloof te groei. Maak my o0& oop sodat ek kan sien dat U kragtig in
my lewe werk. Amen.

OORDENKINGSVRAL

1. Waarom is dit belangrik dat ons as broers en susters in Christus beskou word as ons
in Hom glo? Wat beteken dit vir ons om ‘n lid van die gesin van God te wees?

2. Hoe kan ons verseker dat ons harte soos die goeie grond is wat in Markus 4:20
beskryf word? Watter stappe kan jy vandag neem om seker te maak dat jou hart oop is
vir die saad wat God in jou saai?

3. Hoe reageer jy as dit lyk asof Jesus deur die storms van jou lewe slaap? Wat het Jesus
al vir jou gedoen wat jou help om te glo dat Hy toekomstige storms in jou lewe sal
kalmeer?

4. Wat kan jy vandag doen om die evangelie aan die mense wat die naaste aan jou is, te
verkondig? Hoe kan jy hierdie week jou gemeenskap met die evangelie bemoedig?

5. Wat sou dit van jou vra om die geloof van die vrou met bloedvloeiing te hé? Glo jy
dat Jesus in staat is om jou volkome te herstel en jou gebede te beantwoord vir alles
waarmee jy vandag te doen gaan kry?

WEEK 3

aé julle, is ZR?” Petwes arlwoord
FHom: Y ic die Thrialus?”

MARKUS 8:29




GEBED

SKRYF JOU GEBEDSVERSOEKE EN
LOFPRYSINGS VIR ELKE DAG NEER.

Gebedsfokus vir hierdie week:

Spandeer tyd om vir jou vriende te bid.

MAANDAG

DINSDAG

WOENSDAG

DONDERDAG

VRYDAG

UITDAGING

As alle kwaad uit ons eie harte kom (Markus 7:21-23), hoe bestry ons dit? Wat kan jy hierdie week
doen om jou hart met God se Woord en waarheid te vul, sodat die uitvloei van jou hart vir Hom

aanneemlik is?

MAANDAG

Skrifgedeeltes vir Week 3

Markus 6:1-29

1 Jesus het daarvandaan weggegaan. Hy het in die dorp gekom waar Hy grootgeword het, en sy
dissipels was saam met Hom. 2 En toe die sabbatdag aanbreek, het Hy die mense in die sinagoge
begin leer. Baie het na Hom geluister en is deur sy woorde aangegryp. Hulle het vir mekaar gesé:
“Waar kom hy aan al hierdie dinge, en watter besonderhede gawe van wysheid het hy dat daar sulke
kragtige dade deur sy hande plaasvind? 3 Is hy dan nie 'n timmerman, 'n seun van Maria en die
broer van Jakobus, Joses, Judas en Simon nie? En is dit dan nie sy susters wat hier by ons woon
nie?”

Die mense wou niks van Hom weet nie. 4 Jesus sé toe vir hulle: “’n Profeet word oral erken
behalwe in die plek waar hy grootgeword het, en in sy familiekring en sy gesin.” 5 Hy kon daar
geen enkele wonderwerk doen nie, behalwe dat Hy sy hande op 'n paar sickes gelé en hulle gesond
gemaak het. 6 Hy was verbaas oor die ongeloof van die mense. Daarna het Hy by die dorpies in die
omtrek rondgegaan en die mense daar geleer.

7 Jesus het die twaalf nader geroep en hulle twee-twee uitstuur. Hy het aan hulle mag oor onrein
geeste gegee. 8 Verder het Hy hulle bevel gegee om niks vir die pad saam te vat nie, net ’n kierie

— geen kos, geen reissak, geen geld in die beursie nie. 9 Hulle moes wel skoene aantrek maar nie
nog 'n kledingstuk saamvat nie. 10 Daarby het Hy vir hulle gesé: “Waar julle in ’n plek kom en

in 'n huis ontvang word, bly daar totdat julle van die plek af weggaan. 11 En as 'n plek julle nie
wil ontvang en die mense nie na julle luister nie, gaan dan daarvandaan weg en skud selfs die stof
onderaan julle voete af as aanklag teen hulle.” 12 Hulle het toe gaan verkondig dat die mense hulle
moet bekeer. 13 Daarby het hulle baie bose geeste uitgedrywe en baie siekes met olie gesalf en
gesond gemaak.

14 Koning Herodes het van Jesus gehoor, want sy Naam het bekend geraak. Party mense het gesé:
“Johannes die Doper is uit die dood opgewek. Daarom werk die kragte in hom.” 15 En party het
gesé: “Dit is Elia.” Ander het gesé: “Hy is 'n profeet soos een van die ou profete.” 16 Toe Herodes
dit dan hoor, het hy gesé: “Die Johannes wat ek onthoof het, is uit die dood opgewek. 17 Vroeér
het Herodes self gestuur en Johannes laat vang. Hy het hom in die tronk opgesluit op aandrang van
Herodias die vrou van sy broer Filippus. Herodes het met haar getrou, 18 en Johannes het vir hom
gesé: “U mag nie u broer se vrou vat nie.” 19 Herodias het daarna 'n wrok teen hom gekoester en
wou hom laat doodmaak, maar sy kon nie, 20 want Herodes was bang vir Johannes omdat hy besef
het dat hy 'n opregte en godvresende man is. Hy het vir Johannes onder sy beskerming geneem en
elke keer wanneer hy hom aangehoor het, het hy in ernstige tweestryd geraak. Tog het hy graag na
hom geluister.

21 Op ’'n dag het Herodias ’n goeie kans gekry. Toe Herodes op sy verjaarsdag vir sy hoofamptenare
en die opperbevelhebbers en die hoélui van Galilea 'n feesmaal gegee het, 22 het die dogter van
Herodias daar ingekom en vir hulle gedans. Dit het groot byval by Herodes en sy gaste gevind.

Die koning het toe vir die meisie gesé: “Vra my net wat jy wil hé, en ek sal dit vir jou gee.” 23
Daarby het hy dit herhaaldelik met ’n eed vir haar bevestig: “Net wat jy my vra, sal ek vir jou gee,
tot selfs die helfte van my koninkryk.” 24 Sy het toe uitgegaan en vir haar ma gesé: “Wat moet ek
vra?” Dié het gesé: “Die kop van Johannes die Doper.” 25 Sy het haastig reguit na die koning toe
geloop en vir hom gevra: “Ek wil hé u moet vir my dadelik in ’n skottel die kop gee van Johannes
die Doper.” 26 Die koning was baie verslae, maar omdat hy dit voor die gaste met 'n eed belowe
het, wou hy haar dit nie weier nie. 27 Hy het dadelik iemand van sy lyfwag opdrag gegee en hom
gestuur om Johannes se kop te gaan haal. Hy het hom in die tronk gaan onthoof, 28 sy kop in ’'n
skottel gebring en dit vir die meisie gegee, en die meisie het dit vir haar ma gegee. 29 Toe Johannes
se volgelinge daarvan hoor, het hulle gekom en sy lyk weggeneem en begrawe.

MAANDAG

Dagstukkies vir Week 3

SOAP: Markus 6:5-6

HY KON DAAR GEEN ENKELE WONDERWERK DOEN NIE,
BEHALWE DAT HY SY HANDE OP ‘N PAAR SIEKES GELE
EN HULLE GESOND GEMAAK HET. HY WAS VERBAAS
OOR DIE ONGELOOF VAN DIE MENSE. DAARNA HET HY
BY DIE DORPIES IN DIE OMTREK RONDGEGAAN EN DIE
MENSE DAAR GELEER.

Oordenking

Toe Jesus terugkeer na Nasaret, sy geboorteland, het baie min mense
geglo dat hy hul tyd werd is. Hulle het sy lering verwerp, sy wonderwerke
geignoreer en sy wysheid bevraagteken. Hulle het Jesus al vir baie jare
geken, gesien hoe Hy grootgeword en tyd saam met sy gesin deur gebring
het. Hulle het Hom as ‘n skrynwerker geken en Hom verwerp as enige iets
meer. Hulle het gedink dat hulle weet wie Jesus is.

Markus het dit duidelik gemaak dat die rede waarom Jesus geen
wonderwerke in Nasaret kon doen nie, as gevolg van die ongeloof

van die volk was. Hulle het Jesus op een manier geken en kon nie die
moontlikheid begryp dat Hy iemand anders kon wees as wat hulle geken
het nie. Hulle het geweier om Hom te glo. Daarom het hulle uitgemis op
al die wonderwerke wat Jesus vir hulle kon doen.

Wanneer ons vertroud raak met God se Woord, kan ons maklik in die
strik van ongeloof trap. Miskien het ons ‘n aspek van God se karakter
verstaan en weier ons om dieper te delf om meer te verstaan van wie Hy is.
As ongeloof oorneem, kan ons ongelooflike waarhede en wonderwerke wat
God aan ons wil openbaar, misloop. Mag ons nie wees soos dié in Nasaret
nie, maar eerder soos diegene wat groot geloof getoon het.

Gebed

Here Jesus, vergewe my ongeloof. Ek glo U is die Seun van God, en ek wil
hé dat my lewe moet weerspieél hoe ek in U glo. Maak my bewus van tye
wanneer ek nie in U glo nie. Gee my nederigheid om in ontsag vir U en u
Woord te staan. Amen.

DINSDAG

Skrifgedeeltes vir Week 3

Markus 6:30-56

30 Die apostels het na Jesus toe terggekom en vir Hom alles vertel wat hulle gedoen en wat hulle
die mense geleer het. 31 Daar was baie mense wat gedurig gekom en gegaan het, sodat Jesus en

sy dissipels selfs nie kans gehad het om iets te eet nie. Hy sé toe vir hulle: “Kom julle alleen saam
na 'n stil plek toe en rus 'n bietjie.” 32 Hulle het met 'n skuit na ’n stil plek toe vertrek waar
hulle alleen kon wees. 33 Baie mense het hulle egter gesien en agtergekom waarheen hulle gaan.
Hulle het vinnig van al die dorpe af te voet daarheen gegaan en nog voor Jesus en sy dissipels daar
aangekom. 34 Toe Jesus uit die skuit klim, het Hy ’n groot menigte mense daar gesien en Hy het
hulle innig jammer gekry, want hulle was soos skape wat nie 'n wagter het nie. Hy het hulle toe
baie uitvoerig begin leer.

35 Toe dit al baie laat was, het Jesus se dissipels vir Hom kom sé: “Dit is 'n afgeleé plek hierdie en
dit is al baie laat. 36 Stuur die mense terug sodat hulle op die plase in die omtrek en in die dorpies
vir hulle iets te ete kan koop.” 37 Maar Hy sé vir hulle: “Gee julle vir hulle iets om te eet.” Hulle
antwoord Hom: “Moet ons met twee honderd mense se dagloon brood gaan koop om vir hulle iets
te ete te gee?” 38 Hy vra vir hulle: “Hoeveel brood het julle? Gaan kyk.” Nadat hulle gaan kyk het,
sé¢ hulle: “Vyf, en twee visse.” 39 Hy het hulle opdrag gegee om al die mense klompies-klompies op
die groen gras te laat sit om te eet. 40 Die mense het in groepe van honderd en in groepe van vyftig
gaan sit. 41 Toe het Hy die vyf brode en twee visse geneem, na die hemel opgekyk en die seén
gevra. Daarna het Hy die brood gebreek en dit vir sy dissipels gegee om aan die mense voor te sit.
Hy het ook die twee visse onder hulle almal verdeel. 42 Al die mense het geéet en genoeg gekry. 43
Hulle het nog twaalf mandjies vol bymekaargemaak van die stukke brood en die vis. 44 Van dié wat
van die brood geéet het, was net die mans vyf duisend.

45 Net daarna het Jesus sy dissipels aangesé om in die skuit te klim en solank vooruit te gaan na
die oorkant, na Betsaida toe, terwyl Hy nog eers die mense huis toe stuur. 46 Nadat Hy hulle
laat gaan het, het Hy die berg op gegaan om te bid. 47 Toe dit aand word, was die skuit al ver
weg die see in en Jesus alleen op die strand. 48 Hy het gesien hulle roei swaar, want die wind was
teen hulle. Teen dagbreek die volgende mére het Hy op die see na hulle toe aangeloop gekom, en
Hy wou langs hulle verbygaan. 49 Toe hulle Hom op die see sien loop, het hulle gedink dit is 'n
spook. Hulle het hard geskreeu, 50 want hulle het Hom almal gesien en groot geskrik. Maar Hy
het dadelik met hulle gepraat en vir hulle gesé: “Wees gerus, dit is Ek. Moenie bang wees nie.” 51
Hy het toe by hulle in die skuit geklim, en die wind het gaan lé. Hulle was heeltemal uit die veld
geslaan, 52 want hulle het nie werklik verstaan wat die vermeerdering van die brood beteken nie;
hulle kon dit nog nie begryp nie.

53 Hulle het toe land toe gevaar en by Gennesaret aan wal gegaan. 54 Toe hulle uit die skuit

klim, het die mense Hom dadelik herken 55 en in daardie hele landstreek rondgegaan en dié wat
ongesteld was, op draagbare begin aandra na waar hulle gehoor het dat Hy is. 56 Waar Hy ook al in
dorpe of stede of op plase gekom het, het die mense die siekes op die bymekaarkomplekke neergesit
en Hom gevra dat die sieckes tog maar net aan die soom van sy klere mag raak; en almal wat aan
Hom geraak het, het gesond geword.

DINSDAG

Dagstukkies vir Week 3

SOAP: Markus 6:49-50

TOE HULLE HOM OP DIE SEE SIEN LOOP, HET HULLE
GEDINK DIT IS ‘N SPOOK. HULLE HET HARD GESKREEU,
WANT HULLE HET HOM ALMAL GESIEN EN GROOT
GESKRIK. MAAR HY HET DADELIK MET HULLE
GEPRAAT EN VIR HULLE GESE: “WEES GERUS, DIT IS
EK. MOENIE BANG WEES NIE.”

Oordenking

Die dissipels het geen verskoning gehad vir hulle gebrek aan geloof nie.
Hulle het gesien hoe Jesus baie sickes genees, demone verdryf, ‘n storm
kalmeer, met gesag onderrig en die middagete van ‘n jong seun vermeerder
om duisende mense te voed. Hulle het selfs self demone uitgedryf, siek
mense genees en Jesus se boodskap verkondig.

Alhoewel hulle saam met Jesus gewandel het, was die dissipels se harte
verhard. Hulle het nie verstaan wie Hy was nie, ondanks alles wat hulle
gesien het. Diegene wat Hom een wonderwerk sien doen het, het geglo dat
Hy nog baie meer kon doen, maar diegene wat elke dag by Hom was, het
verharde harte gehad.

Jesus het voortgegaan om Homself aan die dissipels te openbaar, selfs in
hulle gebrek aan geloof, misverstand en verharde harte. Dit kan maklik
wees om krities na die dissipels te kyk, maar ons lewens is baie meer soos
hulle s’'n as dié wat geglo het dat Jesus kon genees met net ‘n aanraking
van sy klere. Soos ons voortgaan om te ontdek wie Jesus is, mag ons 0é
oopgemaak word om te weet wanneer ons groter geloof moet hé.

Gebed

Here, ek sukkel met vrees en twyfel. Ek is bang dat u nie die nodige sal
voorsien of op die regte tyd tot my redding sal kom nie. Help my om te
onthou U naby my is en dat ek geen rede het om te vrees nie. Amen.

WOENSDAG

Skrifgedeeltes vir Week 3

Markus 7:1-30

1 Die Fariseérs en sommige skrifgeleerdes wat van Jerusalem af gekom het, kom toe by Jesus. 2 Hulle
het gesien party van sy dissipels eet hulle kos met onrein hande, dit is met hande wat nie gewas is
nie. 3 Die Fariseérs, en tewens die Jode oor die algemeen, eet immers nie as hulle nie eers hulle hande
behoorlik gewas het nie. So hou hulle hulle aan die oorgelewerde gebruik van die voorgeslagte. 4 En
wanneer hulle van die dorp af kom, eet hulle nie as hulle nie eers gewas het nie. Daar is ook nog baie
ander oorgelewerde gebruike waaraan hulle hulle hou soos hoe om koppies, bekers, bakke en stoele

te was. 5 Die Fariseérs en die skrifgeleerdes vra Hom toe: “Waarom handel u dissipels nie volgens die
oorgelewerde gebruik van die voorgeslagte nie en eet hulle met onrein hande?” 6 Hy antwoord hulle:
“Die profeet Jesaja het julle mooi opgesom. Julle is skynheiliges, soos daar geskrywe staan:

“hierdie volk eer My
met hulle mond,
maar hulle hart is ver van My af.

7 Dit help niks dat hulle My
probeer dien

deur leerstellings van mense

as gebooie van God voor te hou nie.

8 “Julle laat die gebod van God los en hou aan die oorgelewerde gebruik van mense vas.” 9 Hy het
verder vir hulle gesé: “Julle verstaan die kuns goed om die gebod van God opsy te skuiwe en julle
oorgelewerde gebruike in stand te hou. 10 Moses het gesé: ‘Eer jou vader en jou moeder’ en “Wie sy
vader of sy moeder vloek, moet sekerlik doodgemaak word.” 11 Maar julle sé: ‘lemand kan vir sy pa
of ma sé: Enige gawe wat u van my sou kon kry, is korban,” dit wil sé: 'n offergawe vir God. 12 En so
laat julle hom toe om hoegenaamd niks vir sy pa of sy ma te doen nie. 13 So ontneem julle die woord
van God sy gesag deur julle oorgelewerde gebruike wat julle op julle beurt weer oorgelewer het. Daar
is ook nog baie ander sulke dinge wat julle doen.”

14 Daarna het Jesus weer die menigte nader geroep en vir hulle gesé: “Luister julle almal hier na My
en verstaan dit goed: 15 Niks wat van buite af in 'n mens ingaan, kan hom onrein maak nie; maar die
dinge wat uit 'n mens uitkom, dit maak hom onrein.”

17 Toe hy van die menigte af weer huis toe gegaan het, het sy dissipels Hom oor hierdie beeldspraak
uitgevra. 18 Hy sé toe vir hulle: “So, dan verstaan julle dit ook nie? Begryp julle nie dat niks wat van
buite af in ’n mens ingaan, hom onrein kan maak nie, 19 omdat dit nie in sy hart ingaan nie maar in
sy maag, en daarna uit sy liggaam uitgaan?” Daarmee het Hy alle kos rein verklaar.

20 “Maar,” het Hy verder gesé, “wat van binne af uit 'n mens kom, dit maak 'n mens onrein. 21
Van binne af, uit die hart van die mens, kom die slegte gedagtes: onkuisheid, diefstal, moord,
22 owerspel, hebsug, kwaadwilligheid, bedrog, losbandigheid, afguns, kwaadpratery, hoogmoed,
ligsinnigheid. 23 Al hierdie slegte dinge kom van binne af en dit maak 'n mens onrein.”

24 Jesus het Hom gereed gemaak en daarvandaan weggegaan na die gebied van Tirus toe. Daar het
Hy in ’n sekere huis tuis gegaan, en Hy wou nie hé dat iemand dit te wete moes kom nie. Tog kon
Hy nie onopgemerk bly nie. 25 ’n Vrou wie se dogtertjie van ’n onrein gees besete was, het gou van
Hom te hore gekom. Sy het gekom en voor sy voete neergeval. 26 Hierdie vrou was 'n Griek wat in
Siro-Fenisié gebore is. Sy het Hom gevra om die bose gees uit haar dogter uit te drywe. 27 Maar Hy
het vir haar gesé: “Wag dat die kinders eers klaar eet, want dit is nie mooi om die kinders se kos te
vat en vir die hondjies te gooi nie.” 28 Sy het Hom geantwoord: “Here, die hondjies eet darem onder
die tafel die kindertjies se oorskiet.” 29 Toe sé Hy vir haar: “Op grond van wat jy gesé het, kan jy
maar huis toe gaan; die bose gees het al klaar uit jou dogter uitgegaan.” 30 Toe sy by die huis kom,

kry sy haar kindjie op die bed 1¢ en die bose gees was al klaar uit haar uit.

WOENSDAG

Dagstukkies vir Week 3

SOAP: Markus 7:21-23

“VAN BINNE AF, UIT DIE HART VAN DIE MENS, KOM
DIE SLEGTE GEDAGTES: ONKUISHEID, DIEFSTAL,
MOORD, OWERSPEL, HEBSUG, KWAADWILLIGHEID,
BEDROG, LOSBANDIGHEID, AFGUNS, KWAADPRATERY,
HOOGMOED, LIGSINNIGHEID. AL HIERDIE SLEGTE
DINGE KOM VAN BINNE AF EN DIT MAAK’N MENS
ONREIN.”

Oordenking

Ten spyte van die Fariseérs en skrifgeleerdes se pogings om Jesus vas te
trek, het Hy hulle steeds uitoorlé. Hoewel hierdie mans gereken was as
kenners van die details van die wet, het Jesus vir hulle getoon dat hulle
harte allesbehalwe reg was. Die Ou Testamentiese wet het die Tien
Gebooie en 613 spesifieke saakwette ingesluit wat aan die volk Israel
verduidelik het hoe hulle as God se uitverkore volk moes lewe. Om te
verseker dat hierdie wette nagekom word, het die godsdiensleiers nog
duisende wette geskep. Hulle het van almal verwag om hulle streng,
mensgemaakte reéls na te kom.

Toe Jesus die wet verduidelik, het Hy die boosheid van hulle harte
ontbloot. Die wet is deur God ingestel om sy volk uit te sonder en hulle
in staat te stel om Hom te aanbid, nie om hulle met reéls te onderdruk
nie. Jesus het sy gesag getoon deur hulle aandag te vestig op die bedoeling
van die wet: om die ingesteldheid van die hart te openbaar. Alhoewel die
godsdiensleiers die wet onderhou het, was hulle harte ver van God af.

Ons enigste sekerheid, wanneer ons ons eie harte ondersoek, is slegs in die
werk van Christus. Ons eie werke kan ons nie red nie. Deur sy kruisdood
het Jesus die wet vervul en ons in Hom vrygemaak van sonde.

Gebed

Here Jesus, dankie dat U die wet vervul het. Dankie dat U die
onmoontlike vermag het om God se wet te onderhou en in my plek te sterf.
Help my om nie wetties nie, maar in vryheid te lewe. Amen.

DONDERDAG

Skrifgedeeltes vir Week 3

Markus 7:31-8:33

31 Jesus is weer uit die gebied van Tirus weg en deur Sidon na die See van Galilea toe in die gebied
van Dekapolis. 32 Die mense bring toe 'n dowe man wat ook ’n spraakgebrek het na Hom toe en
vra Hom om tog sy hand op hom te 1¢. 33 Hy het hom eers eenkant toe gevat, weg van die mense
af. Toe het Hy sy vingers in die man se ore gesteck en spoeg aan sy tong gesmeer. 34 Daarna het hy
na die hemel toe opgekyk, gesug en vir hom gesé: “Effata!” Dit beteken: Gaan oop! 35 Sy ore het
dadelik oopgegaan, die belemmering van sy spraak het verdwyn, en hy het reg gepraat. 36 Jesus het
die mense belet om dit vir iemand anders te vertel, maar hoe meer Hy hulle belet het, hoe meer het
hulle dit verkondig. 37 Hulle is geweldig aangegryp en het gesé: “Alles wat Hy doen, is goed: die
dowes laat Hy hoor en die stommes laat Hy praat.”

8:1 In daardie selfde tyd was daar weer ’'n keer 'n groot menigte mense by Jesus, en hulle het niks
gehad om te eet nie. Hy roep toe sy dissipels nader en sé vir hulle: 2 “Ek kry hierdie mense innig
jammer, want hulle is nou al drie dae lank hier by My en hulle het niks om te eet nie. 3 As Ek
hulle nou sonder kos huis toe stuur, sal hulle langs die pad beswyk. Party van hulle kom van ver
af.” 4 Maar die dissipels sé vir Hom: “Waar sal 'n mens in hierdie verlatenheid genoeg brood vir
hulle kan kry?” 5 Hy vra hulle toe: “Hoeveel brood het julle?” “Sewe,” antwoord hulle. 6 Toe gee
Hy die mense bevel om op die grond te gaan sit. Nadat Hy die sewe brode geneem en God gedank
het, het Hy dit gebreek en vir sy dissipels gegee om uit te deel, en hulle het dit aan die mense
voorgesit. 7 Hulle het ook ’n paar vissies gehad; en nadat Hy die seén gevra het, het Hy gesé hulle
moet dit ook uitdeel. 8 Die mense het geéet en genoeg gekry. En hulle het nog sewe mandjies vol
bymekaargemaak van die stukke wat oorgebly het. 9 Daar was omtrent vier duisend mense. Daarna
het Hy hulle huis toe gestuur. 10 Hy het toe dadelik saam met sy dissipels in die skuit geklim en na
die gebied Dalmanuta toe gegaan.

11 Daar kom toe Fariseérs wat met Jesus begin redeneer. Om Hom op die proef te stel, wou hulle
van Hom ’n wonderteken uit die hemel hé. 12 Hy het diep gesug en gesé: “Waarom wil hierdie

geslag 'n teken hé? Dit verseker Ek julle: Aan hierdie geslag sal beslis nie 'n teken gegee word nie.”
13 Hy het hulle daar laat staan, weer in die skuit geklim en na die oorkant van die see toe gegaan.

14 Die dissipels het vergeet om brood saam te vat; hulle het net een by hulle in die skuit gehad. 15
Jesus het hulle toe gewaarsku: “Pas op, wees op julle hoede vir die suurdeeg van die Fariseérs en die
suurdeeg van Herodes.” 16 Hulle het toe vir mekaar gesé dit is omdat hulle nie brood het nie. 17
Toe Jesus dit hoor, s¢ Hy vir hulle: “Waarom praat julle daaroor dat julle nie brood het nie? Begryp
en verstaan julle nog nie? Is julle nog steeds so traag van begrip? 18 Julle wat 0é het, sien julle dan
nie? Julle wat ore het, hoor julle dan nie? Onthou julle nie, 19 toe Ek die vyf brode vir die vyf
duisend gebreek het, hoeveel mandjies vol stukke brood julle oorgehou het nie?”

“Twaalf,” sé hulle vir Hom. 20 “En sewe brode vir die vier duisend, hoeveel mandjies vol stukke
het julle toe oorgehou?” “Sewe,” sé hulle vir Hom. 21 Toe sé Hy vir hulle: “Verstaan julle dan nog
nie?”

22 Hulle het in Betsaida aangekom, en toe bring die mense 'n blinde man na Jesus toe en vra Hom
om hom aan te raak. 23 Hy het die blinde man aan die hand gevat en hom uit die dorp uit gelei.
Toe het Hy op sy 0é gespoeg, sy hande daarop gesit en vir hom gevra: “Sien jy al iets?” 24 Hy het
sy 0é geknip en gesé: “Ek sien mense, iets soos bome, Ek sien hulle loop.” 25 Daarna het Jesus
weer sy hande op sy 0é gesit. Die man het sy 0é oopgemaak, en hulle was reg. Hy het alles duidelik
gesien. 26 Jesus het hom huis toe gestuur en gesé: “Moenie by die dorp aangaan nie.” 27 Daarna
het Jesus en sy dissipels na die dorpies naby Sesarea-Filippi gegaan. Langs die pad het Hy vir die
dissipels gevra: “Wie, sé die mense, is Ek?” 28 Hulle antwoord Hom: “Johannes die Doper, party sé
weer Elia, en party een van die profete.” 29 “Maar julle,” vra Hy hulle, “wie, sé julle, is Ek?”

Petrus antwoord Hom: “U is die Christus!” 30 Toe belet Hy hulle om dit vir iemand anders te
vertel.

31 Jesus het hulle toe begin leer dat die Seun van die mens baie moet ly, dat Hy deur die
familichoofde en die priesterhoofde en die skrifgeleerdes verwerp moet word en doodgemaak moet
word, en drie dae later moet opstaan. 32 Hy het met hulle hieroor reguit gepraat. Toe het Petrus
Hom opsy geneem en Hom begin berispe. 33 Hy het egter omgedraai, na sy dissipels gekyk en vir
Petrus berispe. “Moenie in my pad staan nie, Satan,” het Hy gesé, “want jy dink nie aan wat God
wil hé nie maar aan wat die mense wil hé.”

DONDERDAG

LEES:
Markus 7:31-8:33

SOAP:
Markus 8:29-30

DONDERDAG

Dagstukkies vir Week 3

SOAP: Markus 8:29-30

“MAAR JULLE,” VRA HY HULLE, “WIE, SE JULLE, IS EK?”
PETRUS ANTWOORD HOM: “U IS DIE CHRISTUS!” TOE
BELET HY HULLE OM DIT VIR IEMAND ANDERS TE
VERTEL.

Oordenking

‘n Deurlopende vraag in die Markus-evangelie is “Wie is Jesus?” Ofskoon
dit op baie maniere beantwoord word, verskaf die einde van Markus 8 ‘n
duidelike antwoord op hierdie vraag.

Hoewel die dissipels herhaaldelik hulle gebrek aan geloof geopenbaar het,
het Petrus getoon hoe hy dit verstaan. Jesus het vir sy dissipels gevra wie
hulle sé Hy is. Petrus het geantwoord: “U is die Christus.”

Christus (Christos) is ‘n Griekse woord wat “Messias” of “gesalfde”
beteken. Petrus het sy begrip van die skrif en profesieé getoon deur Jesus
die Christus te noem. Hy het verklaar dat Jesus die beloofde Messias is,
die Een wat die wéreld van sonde sou verlos. Petrus was dalk dikwels
verward, impulsief, oorhaastig en soms roekeloos, maar hy het geweet wie
Jesus is.

Jesus is die beloofde Messias. Vanaf die eerste oomblik dat mense sonde
gedoen het, was Jesus bestem om te kom. Jesus is die Verlosser wat

die wéreld verwag het. Sy lewe is ‘n lewende openbaring van God se
karakter en liefde. Hy is die Christus, die Gesalfde. Mag ons selfs in
ons mislukkings so seker en oortuig soos Petrus in Jesus wees. “U is die
Christus.”

Gebed

Here, help my om nooit te twyfel oor wie U is nie. Help my om met
oortuiging te verklaar dat U die Christus is, die Messias wat gekom het om
u volk van sonde te verlos. Amen.

VRYDAG

Skrifgedeeltes vir Week 3

Markus 8:34-9:29

34 Jesus het toe die menigte mense saam met sy dissipels nader geroep en vir hulle gesé: “As iemand agter
My aan wil kom, moet hy homself verloén, sy kruis opneem en My volg, 35 want wie sy lewe vir homself
wil behou, sal dit verloor; maar wie sy lewe vir My en die evangelie verloor, sal dit behou. 36 Wat help
dit ’n mens tog om die hele wéreld as wins te verkry en sy lewe te verloor? 37 Wat sal 'n mens kan gee in
ruil vir sy lewe? 38 Wie hom dan vir My en my woorde skaam te midde van hierdie ontroue en sondige
geslag, vir hom sal die Seun van die mens Hom ook skaam wanneer Hy kom saam met die heilige engele,
en beklee is met dieselfde heerlikheid as sy Vader.”

9:1 Verder het Hy vir hulle gesé: “Dit verseker Ek julle: Daar is party van dié wat hier staan, wat beslis
nie sal sterwe voordat hulle gesien het dat die koninkryk van God met krag gekom het nie.”

2 Ses dae later het Jesus vir Petrus en Jakobus en Johannes saamgeneem en hulle op 'n hoé berg gebring
waar hulle heeltemal alleen was. Toe het sy voorkoms voor hulle 0é verander, 3 en sy klere het blink
geword, spierwit soos niemand op aarde dit kan maak nie. 4 Elia en Moses het toe aan hulle verskyn en
met Jesus gestaan en praat. 5 Toe sé Petrus vir Jesus: “Rabbi, dit is goed dat ons hier is. Laat ons drie
hutte bou; een vir U, een vir Moses en een vir Elia.” 6 Hy het nie geweet wat hy sé nie, so verskrik was hy
saam met die ander. 7 Daar het toe 'n wolk gekom wat sy skaduwee oor hulle laat val het; en uit die wolk
het daar 'n stem gekom: “Dit is my geliefde Seun. Luister na Hom.” 8 En meteens, toe hulle weer kyk,
sien hulle niemand meer nie, net Jesus alleen by hulle.

9 Terwyl hulle van die berg afkom, het Jesus hulle opdrag gegee om wat hulle gesien het, vir niemand te
vertel voordat die Seun van die mens uit die dood opgestaan het nie. 10 Hulle het hulle toe aan hierdie
opdrag gehou, maar onder mekaar geredeneer oor wat dit beteken as Hy sé dat die Seun van die mens uit
die dood sal opstaan.

11 Hulle vra Hom toe: “Waarom sé die skrifgeleerdes dat Elia eers moet kom?” 12 “Elia kom wel eers om
alles weer reg te maak,” antwoord Hy hulle. “En hoe staan daar ook oor die Seun van die mens geskrywe?
Hy moet baie ly en verag word. 13 Maar Ek sé vir julle: Elia het reeds gekom, en die mense het met hom
gemaak wat hulle wou, net soos daar oor hom geskrywe staan.”

14 Toe hulle weer by die ander dissipels kom, sien hulle ‘n groot menigte mense daar rondom hulle en
skrifgeleerdes wat met hulle redeneer. 15 Die hele menigte was verras toe hulle Jesus skielik sien, en

het nader gehardloop om hom te verwelkom. 16 Hy het vir die skrifgeleerdes gevra: “Waaroor redeneer
julle met my dissipels?” 17 Een van die mense het Hom geantwoord: “Meneer, ek het my seun na U toe
gebring omdat hy van ’'n gees besete is wat hom stom maak. 18 En elke keer as die gees hom gryp, gooi hy
hom op die grond neer. Dan kry hy skuim om die mond en hy kners op sy tande, en sy spiere trek saam.
Ek het u dissipels gevra om die gees uit te drywe, en hulle kon nie.” 19 Jesus sé toe vir hulle: “Ongelowige
geslag, hoe lank moet Ek nog by julle wees? Hoe lank moet Ek julle nog verdra? Bring hom hier na My
toe.” 20 Hulle het die seun na Hom toe gebring. Net toe die gees vir Jesus sien, het hy die seun geweldige
stuiptrekkings laat kry. Hy het op die grond neergeslaan en rondgerol, met skuim om die mond. 21 Jesus
het vir die pa gevra: “Hoe lank is dit al dat dit hom oorkom?” 22 “Van kleins af,” antwoord hy, “en baie
keer het die gees hom al in vuur en in water gegooi om hom dood te maak. As U tog miskien iets daaraan
kan doen, kry ons jammer en help ons.” 23 “As U iets kan doen,” sé jy,” antwoord Jesus. “Vir die een wat
glo, kan alles.” 24 “Ek glo,” roep die seun se pa dadelik uit. “Help my in my ongeloof.”

25 Toe Jesus sien dat ‘n menigte mense aangestroom kom, het Hy die onrein gees skerp aangespreek: “Jou
stom en dowe gees, Ek gebied jou: Gaan uit hom uit en moet nooit weer in hom invaar nie!” 26 Die gees
het hom laat skreeu en hewige stuiptrekkings laat kry en toe uit hom uitgegaan. Dit het gelyk of die seun
dood is, sodat baie mense gesé het: “Hy is dood.” 27 Jesus het hom egter aan die hand gevat en opgehelp,
en hy het opgestaan.

28 Nadat Jesus huis toe gegaan het, toe hulle alleen was, het sy dissipels Hom gevra: “Waarom kon ons
die gees nie uitdrywe nie?” 29 Hy het vir hulle gesé: “Hierdie goed kan met niks anders as met gebed

uitgedrywe word nie.” o3



VRYDAG

LEES:
Markus 8:34-9:29

SOAP:
Markus 9:7

VRYDAG

Dagstukkies vir Week 3

SOAP: Markus 9:7

DAAR HET TOE ‘N WOLK GEKOM WAT SY SKADUWEE
OOR HULLE LAAT VAL HET; EN UIT DIE WOLK HET
DAAR ‘N STEM GEKOM: “DIT IS MY GELIEFDE SEUN.
LUISTER NA HOM.”

Oordenking

Markus gaan voort om die vraag wie Jesus is, deurlopend in sy weergawe
van die Evangelie te beantwoord. Jesus se verheerliking was ‘n opvallend
persoonlike gebeurtenis. Jesus het nie eens toegelaat dat al twaalf van sy
dissipels dit aanskou nie, net Petrus, Jakobus en Johannes. Agterna het
Hy hulle beveel om vir niemand voor die bestemde tyd te vertel wat hulle
gesien het nie.

Gelukkig kan ons nou van hierdie gebeurtenis lees en dit verstaan
(ten minste iets daarvan). God die Vader het Jesus se identiteit op die
berg bevestig. Hy het bevestig dat Jesus sy enigste Seun is wat met die
goddelike doel gestuur is om die prys vir ons sonde te betaal. Watter
voorreg moes dit nie vir Petrus, Jakobus en Johannes gewees het om
hierdie oomblik te aanskou nie!

Vandag kan ons, omdat hierdie ongelooflike gebeurtenis aangeteken is,
met sekerheid weet wie Jesus is: die Seun van God. Namate ons in ons
geloof groei, kan ons seker wees van sy goddelikheid. Hy is nie ‘n profeet
wat wonderwerke verrig het nie. Hy is die Skepper en Onderhouer van alle
lewe. Hy is die Een wat ons red van die dood. Hy is die Seun van God. Hy
verdien die hoogste eer, trou en lof.

Gebed

Here, ek verloor dikwels u heiligheid uit die oog. Help my om u
heerlikheid te sien. Gee my ‘n dieper begeerte om U te volg, U te eer en U
te loof vir wie U is. Amen.

OORDENKINGSVRAL

1. Waarom kon Jesus nie wonderwerke in Nasaret verrig nie? Hoe kan ons die
versoeking van ongeloof in ons eie lewens beveg?

2. Wat is ‘n paar maniere waarop Jesus jou getroos het toe jy bang was, soos Hy met
die dissipels gepraat het toe Hy op die water geloop het? Hoe kan jy moed hé vir wat
vandag oor jou pad mag kom?

3. Waarom het Jesus sy dissipels gewaarsku om, na Petrus se belydenis, vir niemand te
sé dat Hy die Christus is nie?

4. Wat beteken dit om jou kruis op te neem en Jesus te volg? Hoe kan jy dit in jou
daaglikse lewe beoefen?

5. Hoe het Jesus se transfigurasie aan Petrus, Jakobus en Johannes bevestig dat Hy die
Seun van God was? Waarom het Jesus hulle gevra om aan niemand te vertel van wat
hulle gesien het nie?

WEEKR 4

MARKUS 10:45




GEBED

SKRYF JOU GEBEDSVERSOEKE EN
LOFPRYSINGS VIR ELKE DAG NEER.

Gebedsfokus vir hierdie week:
Spandeer tyd om vir jou kerk te bid.

MAANDAG

DINSDAG

WOENSDAG

DONDERDAG

VRYDAG

UITDAGING

Wat leer Markus 9:43 oor die erns van sonde? Vra hierdie week vir God om aan jou te openbaar waar
in jou lewe Hy wil hé dat jy sonde moet uitroei. Wanneer Hy antwoord, wees getrou om gehoorsaam te
wees om te doen wat Hy vra. Jesus het ons beveel om sondes ernstig op te neem. Kom ons eer sy dood

hierdie week deur sonde uit ons lewens te verwyder, al is dit hoe pynlik of duur.

MAANDAG

Skrifgedeeltes vir Week 4

Markus 9:30-50

30 Toe het hulle daarvandaan weggegaan en deur Galilea gereis. Jesus wou nie hé dat iemand
anders dit te wete moes kom nie. 31 Hy het sy dissipels geleer en vir hulle gesé: “Die Seun van die
mens word in die hande van mense oorgelewer, en hulle sal Hom doodmaak; en drie dae nadat Hy
doodgemaak is, sal Hy opstaan.” 32 Hulle het dit nie verstaan nie, maar hulle was te bang om Hom
daaroor uit te vra. 33 Toe hulle daarna in Kapernaum by die huis kom, het Hy vir hulle gevra:
“Waarom het julle langs die pad geloop en praat?” 34 Hulle het egter niks geantwoord nie, want
hulle het langs die pad met mekaar gestry oor wie van hulle die belangrikste is. 35 Jesus het gaan
sit en die twaalf geroep. Hy sé toe vir hulle: “As iemand die eerste wil wees, moet hy die heel laaste
en almal se dienaar wees.” 36 Toe het Hy 'n kindjie geneem en hom tussen hulle laat staan. Hy het
sy arm om hom gesit en vir hulle gesé: 37 “Elkeen wat so ’n kindjie in my Naam ontvang, ontvang

My; en elkeen wat My ontvang, ontvang nie net vir My nie, maar ook vir Hom wat My gestuur
het.”

38 Johannes het toe vir Hom gesé: “Here, ons het iemand gesien wat in u Naam bose geeste
uitdrywe. Ons het hom probeer keer, omdat hy ons nie volg nie.” 39 “Moet hom nie keer nie,” sé
Jesus, “want daar is niemand wat 'n kragtige daad in my Naam sal doen en net daarna minagtend
van My sal kan praat nie. 40 Wie nie téén ons is nie, is vir ons. 41 “Elkeen wat vir julle 'n beker
water te drinke sal gee omdat julle aan Christus behoort, hy sal beslis die beloning daarvoor kry.
Dit verseker Ek julle.”

42 “Elkeen wat een van hierdie kleintjies wat in My glo, van My afvallig laat word, vir hom is dit
baie beter as 'n groot meulsteen aan sy nek vasgemaak en hy in die see gegooi word. 43 “As jou
hand jou van My afvallig laat word, kap hom af! Dit is beter dat jy vermink in die lewe ingaan as
dat jy altwee jou hande het en na die hel toe gaan, in die onblusbare vuur. 45 En as jou voet jou
van My afvallig laat word, kap hom af! Dit is beter dat jy kreupel die lewe ingaan as dat jy altwee
jou voete het en in die hel gegooi word. 47 En as jou oog jou van My afvallig laat word, pluk hom
uit! Dit is beter dat jy met een oog die koninkryk vna God ingaan as dat jy altwee o€ het en in die
hel gegooi word. 48 Daar gaan die wurm nie dood nie en word die vuur nie geblus nie“ 49 Almal
sal met die vuur van beproewing gelouter word. 50 “Sout is goed, maar as sout sy krag verloor het,
waarmee sal ‘'n mens dit weer sout maak? “Julle moet werklik sout wees en in vrede met mekaar
lewe.”

MAANDAG

LEES:
Markus 9:30-50

SOAP:
Markus 9:43

&79‘!&///

SKRYF DIE
BYBELVERSE
VIR VANDAG
NEER.

@WVM

SKRYF 1 OF 2
OPMERKINGS
UlT DIE VERSE
NEER.

93



SKRYF 1 OF 2
TOEPASSINGS

UIT DIE VERSE
NEER.

ey
SKRYF ‘N GEBED
OOR WAT JY GELEER

HET UIT VANDAG
SE SKRIFGEDEELTE.

94



MAANDAG

Dagstukkies vir Week 4

SOAP: Markus 9:43

“AS JOU HAND JOU VAN MY AFVALLIG LAAT WORD, KAP
HOM AF! DIT IS BETER DAT JY VERMINK IN DIE LEWE
INGAAN AS DAT JY ALTWEE JOU HANDE HET EN NA DIE
HEL TOE GAAN, IN DIE ONBLUSBARE VUUR.”

Oordenking

Dit is baie duur om Jesus te volg. Wanneer ons ons geloof in Hom plaas,
verkry ons die ewige lewe, maar ons draai ons ook weg van ‘n lewe van
sonde. Wanneer ons sondig, doen ons dit uit selfsug, vrees of onvervulde
begeertes. Ons kyk na onsself, na ander of na die wéreld om aan behoeftes
en begeertes te voldoen wat net God kan vervul.

Wanneer ons sondig, sé ons vir God dat ons weé beter is as syne. Jesus het
ons geleer om van sonde af weg te hardloop. Nie net om situasies te vermy
waar ons in die versoeking kom nie, maar om dit heeltemal te verwyder.
Jesus het drastiese maatreéls ingestel om vir ons sonde te betaal deur aan
die kruis te sterf. Wanneer ons drastiese stappe neem om sonde uit ons
lewens te verwyder, eer ons sy offer en bring ons aan Hom eer.

Wanneer ons geloof in Jesus gevestig is, kyk ons nie meer na die wéreld,
na onsself of na ander om in ons behoeftes te voorsien nie. Hy is die Seun
van God, die Messias, ons Redding. Hy is alles wat ons nodig het. Hy is
alles wat ons in die lewe nodig het, en Hy is alles wat ons nodig het om ‘n
oorwinning oor ons sondestryd te vind. Hy alleen kan red, en deur Hom
alleen kan ons vryheid van sonde vind.

Gebed

Here, gee my oé om die diepte van die sonde in my lewe raak te sien.
Help my om na U alleen te draai wanneer ek in nood is. Help my om U
te vertrou en te glo dat U die beste vir my het. Help my om U te volg,
ongeag wat dit mag kos. Amen.

DINSDAG

Skrifgedeeltes vir Week 4

Markus 10:1-31

1 Jesus het Hom gereed gemaak en daarvandaan na die gebied Judea toe vertrek, oorkant die
Jordaan langs. Baie mense het weer na Hom toe gekom en, soos Hy gewoond was, het Hy hulle
geleer. 2 Daar het ook Fariseérs gekom, en om Hom op die proef te stel, het hulle Hom gevra:
“Mag 'n man van sy vrou skei?” 3 Hy het daarop vir hulle gevra: “Wat het Moses julle beveel?” 4
“Moses het toegelaat dat iemand ’n skeibrief opstel en skei,” het hulle geantwoord. 5 Toe sé Jesus
vir hulle: “Dit is oor die hardheid van julle harte dat hy hierdie bepaling vir julle gemaak het. 6
Maar van die begin af, van die skepping af, ‘het God hulle man en vrou gemaak.” 7 ‘Daarom sal 'n
man sy vader en moeder verlaat en saam met sy vrou lewe, 8 en hulle twee sal een wees,” sodat hulle
nie meer twee is nie, maar een. 9 Wat God dan saamgevoeg het, mag 'n mens nie skei nie.” 10 In
die huis het die dissipels Hom weer hieroor uitgevra. 11 Hy sé toe vir hulle: “Elkeen wat van sy
vrou skei en met 'n ander een trou, pleeg egbreuk teen sy vrou. 12 En as 'n vrou van haar man skei
en met 'n ander een trou, pleeg sy egbreuk.”

13 Die mense het kindertjies na Jesus toe gebring dat Hy hulle moet aanraak. Sy dissipels het met
die mense daaroor geraas. 14 Maar toe Jesus dit sien, was Hy verontwaardig en het Hy vir hulle
gesé: “Laat die kindertjies na My toe kom en moet hulle nie verhinder nie, want die koninkryk van
God is juis vir mense soos hulle. 15 Dit verseker Ek julle: Wie die koninkryk van God nie soos 'n
kindjie ontvang nie, sal daar nooit ingaan nie.” 16 Hy het sy arms om die kindertjies gesit, hulle
die hande opgelé en hulle geseén.

17 Net toe Jesus uit die huis uitkom om verder te gaan, kom daar iemand aangehardloop. Hy val
toe voor Hom op sy knieé en vra hom: “Goeie Leermeester, wat moet ek doen om die ewige lewe
te verkry?” 18 Daarop sé Jesus vir hom: “Waarom noem jy My goed? Niemand is goed nie, behalwe
God alleen. 19 Jy ken die gebooie: ‘Jy mag nie moord pleeg nie, jy mag nie egbreuk pleeg nie, jy
mag nie steel nie, jy mag nie vals getuienis aflé nie,” jy mag nie iemand veronreg nie, eer jou vader
en jou moeder.” 20 “Meneer,” sé hy vir Hom, “dit alles het ek van my kinderdae af nagekom.”

21 Jesus het na hom gekyk en hom liefgekry en vir hom gesé: “Net een ding kom jy kort. Gaan
verkoop alles wat jy het, en gee die geld vir armes, en jy sal 'n skat in die hemel hé. Kom dan terug
en volg My!” 22 Hy het egter geskrik toe hy dit hoor en het bedruk weggegaan, want hy het baie
besittings gehad.

»

23 Jesus kyk toe na sy dissipels rondom Hom en sé vir hulle: “Hoe moeilik sal mense wat ryk is, in
die koninkryk van God kom.” 24 Die dissipels was verbaas oor hierdie woorde van Hom. Jesus sé
toe verder vir hulle: “Kinders, hoe moeilik is dit om in die koninkryk van God te kom. 25 Dit is
makliker vir 'n kameel om deur die oog van ’n naald te kom as vir 'n ryke om in die koninkryk van
God te kom.” 26 Dit het hulle geweldig ontstel en hulle het vir mekaar gesé: “Wie kan dan gered
word?” 27 Jesus het reguit na hulle gekyk en gesé: “Vir mense is dit onmoontlik maar nie vir God
nie, want vir God is alles moontlik.”

28 Petrus sé toe vir Hom: “Kyk, éns het alles verlaat en ons volg U.” 29 Jesus antwoord: “Dit
verseker Ek julle: Daar is niemand wat ter wille van My en ter wille van die evangelie afgesien het
van sy huis of broers of susters of moeder of vader of kinders of eiendom nie, 30 of hy kry nou in
hierdie tyd honderd keer soveel: huise en broers en susters en moeders en kinders en eiendom, saam
met baie vervolging, en in die bedeling wat kom, die ewige lewe. 31 Maar baie wat eerste is, sal
laaste wees, en wat laaste is, eerste.”

DINSDAG

Dagstukkies vir Week 4

SOAP: Markus 10:27

JESUS HET REGUIT NA HULLE GEKYK EN GESE: “VIR MENSE IS DIT
ONMOONTLIK MAAR NIE VIR GOD NIE, WANT VIR GOD IS ALLES
MOONTLIK.”

Oordenking

‘n Ryk man wou die ewige lewe hé. Die man het die wet onderhou, maar hy het geweet dat
daar iets ontbreek. Jesus het hom aangesé om sy besittings te verkoop, dit aan die armes
te gee en Hom te volg. Die man kon dit nie doen nie. Hy het sy vertroue in sy rykdom en

besittings geplaas.

Toe sy dissipels hieroor uitvra, het Jesus verduidelik waarom dit moeilik was vir ‘n ryk
persoon om in die koninkryk van God in te gaan. Moedeloos het die dissipels gevra: “Wie
kan dan gered word?”

Dit is onmoontlik vir enigiemand, nie net die rykes nie, om die koninkryk van God binne
te gaan sonder God se ingryping. Toe Jesus in Markus 10:27 gesé het: “Alles is moontlik
vir God”, het Hy gesinspeel op die weg van redding. Vanweé Jesus, is redding vir almal
beskikbaar. Ons hoef nie ‘n stel reéls te volg nie. Al wat Hy vra, is dat ons ons geloof in
Hom moet plaas. Ons harte kan slegs deur Sy krag verander word. Geen hart is so verhard
dat Hy dit nie kan verander nie. Wat ‘n groot hoop het ons in Jesus, die Een wat bereid was
om vir ons sondes te sterf en ons harte te verander sodat ons die ewige lewe saam met Hom

kan hé.

Gebed

Here, U alleen kan harte verander. Verander my hart elke dag sodat ek meer soos U kan
word. Verander die harte van hulle die naaste aan my wat U nie ken nie. Ek weet U kan die
onmoontlike doen. In U naam alleen. Amen.

WOENSDAG

Skrifgedeeltes vir Week 4

Markus 10:32-52

32 Op pad Jerusalem toe het Jesus voor hulle uit geloop. Dit het die dissipels verontrus en die
mense wat agterna gekom het, laat bang word. Toe het Hy weer die twaalf opsy geneem en hulle
begin vertel wat met Hom gaan gebeur: 33 “Kyk, ons gaan nou Jerusalem toe. Daar sal die Seun
van die mens aan die priesterhoofde en skrifgeleerdes oorgelewer word, en hulle sal Hom tot die
dood veroordeel en Hom aan die heidene uitlewer. 34 Dié sal met Hom spot en op Hom spoeg en
Hom slaan en Hom doodmaak. En drie dae later sal Hy uit die dood opstaan.”

35 Jakobus en Johannes, die seuns van Sebedeus, kom toe na Jesus toe en sé vir Hom: “Here, ons
wil graag hé¢ U moet vir ons doen wat ons U gaan vra.” 36 “Wat wil julle hé moet Ek vir julle
doen?” het Hy hulle gevra. 37 Hulle het Hom geantwoord: “Wanneer U as koning heers, laat ons
dan langs U sit, die een aan u regterhand en die ander een aan u linkerhand.” 38 “Julle weet nie
wat julle vra nie,” sé Jesus vir hulle. “Kan julle die lydensbeker drink wat Ek drink, of met die
doop gedoop word waarmee Ek gedoop word?” 39 “Ons kan,” sé hulle vir Hom. Daarop sé Jesus
vir hulle: “Die beker wat Ek drink, sal julle drink, ja, en met die doop waarmee Ek gedoop word,
sal julle gedoop word. 40 Maar om aan my regter- of my linkerhand te sit, daaroor besluit Ek
nie; dit is vir dié vir wie God dit gereed gemaak het.” 41 Toe die tien ander dit hoor, was hulle
verontwaardig oor Jakobus en Johannes. 42 Jesus roep hulle toe nader en sé vir hulle: “Julle weet
dat dit by die nasies so is dat hulle sogenaamde regeerders oor hulle baasspeel en dat hulle groot
manne die mag oor hulle misbruik. 43 Maar by julle moet dit nie so wees nie. Elkeen wat in julle
kring groot wil word, moet julle dienaar wees; 44 en elkeen onder julle wat die eerste wil wees,
moet julle almal se dienaar wees. 45 Die Seun van die mens het ook nie gekom om gedien te word
nie, maar om te dien en sy lewe te gee as losprys vir baie mense.”

46 Daarna kom hulle in Jerigo aan. Toe Jesus en sy dissipels en ’n aansienlike menigte weer
daarvandaan verder gaan, sit daar 'n blinde bedelaar, Bartimeus, seun van Timeus, langs die pad. 47
Toe hy hoor dat dit Jesus van Nasaret is, het hy begin uitroep: “Jesus, Seun van Dawid, ontferm U
tog oor my!” 48 Baie mense het met hom geraas en gesé hy moet stilbly. Maar hy het al hoe harder
uitgeroep: “Seun van Dawid, ontferm U tog oor my!” 49 Jesus het gaan staan en gesé: “Roep hom
nader.” Hulle roep toe die blinde man en sé vir hom: “Hou moed! Staan op! Hy roep jou.”

50 Hy het sy bokleed net daar gelos en opgespring en na Jesus toe gegaan. 51 Jesus vra vir hom:
“Wat wil jy hé moet Ek vir jou doen?” “Rabboeni,” sé¢ die blinde man vir Hom, “dat ek kan sien.”
52 Jesus sé daarop vir hom: “Jy kan maar gaan. Jou geloof het jou gered.” Dadelik kon hy sien en
het hy op die pad agter Jesus aan gegaan.

WOENSDAG

Dagstukkies vir Week 4

SOAP: Markus 10:45

“DIE SEUN VAN DIE MENS HET OOK NIE GEKOM OM
GEDIEN TE WORD NIE, MAAR OM TE DIEN EN SY LEWE
TE GEE AS LOSPRYS VIR BAIE MENSE.”

Oordenking

Toe die tyd van Jesus se dood nader kom, het Hy sy dissipels aanduidings
gegee van wat sou kom. Hy het hulle presies vertel wat met Hom sou
gebeur, hoe Hy ter wille van hulle verlossing verlaag en verneder sou word.

Die dissipels het steeds nie die doel van Jesus op aarde verstaan nie.
Hulle wou steeds hé dat Hy moes regeer en heers, en hulle wou eer en
gesag hé indien Hy dit sou doen. In sy antwoord het Jesus getoon hoe die
koninkryk van God geensins soos die koninkryk van die wéreld is nie. Hy
sou dien, nie gedien word nie; Hy sou sy lewe gee om hulle lewens te red.

Jesus het voortgegaan om Homself aan die dissipels te openbaar en hulle te
wys hoe sy koninkryk nie van die wéreld was nie. Hy is die voorbeeld wat
ons moet volg. Sy lewe van dien is die standaard wat Hy vir ons wil hé.
Om Hom te dien hoef nie ‘n groot gebaar te wees nie. Dit kan eenvoudige
dade van nederigheid en omgee vir diegene rondom ons wees. Mag ons
navolgers van Christus wees wat Hom wil dien, ongeag die koste, want Hy
het alles vir ons gegee.

Gebed

Here Jesus, U is die ware dienskneg. Dankie dat U my nog meer dien as
wat ek kon dink of vra. Dankie dat U alles vir my redding gegee het. Ek
loof U vir u nederigheid en u diens. Mag ek ‘n hart hé om ander te dien
soos U my dien. Amen.

DONDERDAG

Skrifgedeeltes vir Week 4

Markus 11:1-14

1 Toe hulle naby Jerusalem kom, by Betfage en Betanié op die Olyfberg, stuur Jesus twee van sy
dissipels 2 en sé vir hulle: “Gaan na die dorpie daar reg voor julle, en net soos julle inkom, sal
julle daar 'n jong donkie vasgemaak kry. Geen mens het nog op hom gery nie. Maak hom los en
bring hom hier. 3 En as iemand vir julle sé&: “Wat maak julle daar?” moet julle sé: Die Here het hom
nodig, en Hy sal hom gou weer hierheen terugstuur.” 4 Hulle het toe gegaan en 'n jong donkie

by die ingang, buite langs die pad, vasgemaak gekry en hom losgemaak. 5 Party van die mense

wat daar gestaan het, het vir hulle gesé: “Waarom maak julle die donkie los?” 6 Hulle het hulle
geantwoord soos Jesus gesé het. Daarna het die mense hulle laat begaan. 7 Hulle bring toe die
donkie na Jesus toe en sit van hulle klere op hom, en Jesus het opgeklim. 8 Baie mense het van
hulle klere op die pad oopgegooi en party weer groen takkies wat hulle langs die pad afgebreek het.
9 Dié wat voor geloop en dié wat agteraan gekom het, het uitgeroep: “Prys Hom! Loof Hom wat in
die Naam van die Here kom! 10 Geseénd is ons voorvader Dawid se koninkryk wat aan die kom is!
Prys Hom in die hoogste hemel!”

11 Jesus het in Jerusalem na die tempel toe gegaan en alles daar bekyk. Dit was al laat middag toe
Hy en die twaalf weer na Betanié toe gegaan het.

12 Toe hulle die volgende dag van Betanié af terugkom, het Jesus honger gekry. 13 Hy sien toe op
‘n afstand 'n vyeboom met blare aan en gaan daarheen om te kyk of Hy nie miskien 'n vy daaraan
kry nie. Toe Hy daar kom, kry Hy niks nie, net blare, want dit was nie vyetyd nie. 14 Hy sé toe
vir die boom: “Van jou sal niemand tot in der ewigheid ooit weer vye eet nie.” Sy dissipels het dit
gehoor.

DONDERDAG

Dagstukkies vir Week 4

SOAP: Markus 11:9—10

DIE WAT VOOR GELOOP EN DIE WAT AGTERAAN
GEKOM HET, HET UITGEROEP: “PRYS HOM! LOOF HOM
WAT IN DIE NAAM VAN DIE HERE KOM! GESEEND IS
ONS VOORVADER DAWID SE KONINKRYK WAT AAN DIE
KOM IS! PRYS HOM IN DIE HOOGSTE HEMEL!”

Oordenking

Toe Jesus Jerusalem op ’n vul binne ry, het die volk Hom geprys. Hulle
lofprysing was smeekbede vir verlossing van onderdrukkers. Wat hulle
geskree het, was 'n aanhaling uit Psalm 118. Psalm 118 is een van die
Hallel Psalms, liedere wat tydens die Paasfees gesing is om God se volk te
herinner aan hulle verlossing uit slawerny in Egipte. Hosanna kom van die
Hebreeuse woord yasha wat beteken om bevry, gered of verlos te word.

Die mense het Jesus herken as hul Verlosser, maar hulle het sy doel nie

ten volle verstaan nie. Hulle het geglo dat Jesus hulle onderdrukkers sou
omverwerp en hulle sou beskerm. Hulle het verwag dat Hy sou oorneem as
koning van Israel. Hulle wou politieke vryheid hé, soos wat hulle ontvang
het toe God hulle uit slawerny aan die Egiptenare verlos het.

Alhoewel die skare slegs dae later hulle rug op Hom gekeer het, het dit

nie sy voorneme gedemp nie. Jesus het wel 'n nuwe koninkryk tot stand
gebring. Hy het wel vryheid van onderdrukking gebring. Deur sy dood
en opstanding, het Hy ons van slawerny tot sonde gered. Wanneer Jesus
terugkom, sal Hy sy koninkryk op aarde vestig. Ons kan vandag skree:

“Hosanna!” want Hy het ons vryheid gegee!

Gebed

Here Jesus, U is die enigste, ware Verlosser. Ek loof U vir die werk wat U
gedoen het om my vry te maak van sonde. Hosanna! Geseénd is Hy wat in
die Naam van die Here kom! Amen!

VRYDAG

Skrifgedeeltes vir Week 4

Markus 11:15-33

15 Hulle kom toe in Jerusalem aan. Jesus het na die tempel toe gegaan en die mense wat op

die tempelplein besig was om te koop en te verkoop, daar begin uitjaag. Die tafels van die
geldwisselaars en die stoele van die duiweverkopers het Hy omgegooi. 16 En Hy het niemand
toegelaat om goed oor die tempelplein te dra nie. 17 Toe het Hy die mense geleer en vir hulle gesé:
“Staan daar nie geskrywe: ‘My huis sal 'n huis van gebed vir al die nasies wees’ nie? Maar julle het
dit ’n rowersnes gemaak.” 18 Die priesterhoofde en die skrifgeleerdes het dit gehoor en het na ’n
plan gesoek om Hom om die lewe te bring, want hulle was bang vir Hom, omdat al die mense
deur sy leer aangegryp is. 19 Toe dit aand geword het, het Jesus en sy dissipels uit die stad uit
weggegaan.

20 Toe hulle die volgende mére vroeg by die vyeboom verbygaan, sien hulle dat hy tot in sy wortels
verdroog is. 21 Gedagtig aan wat Jesus gesé het, sé Petrus vir Hom: “Rabbi, kyk, die vyeboom

wat U vervloek het, is verdroog.” 22 Jesus sé toe vir hulle: “Julle moet geloof in God hé! 23 Dit
verseker Ek julle: Elkeen wat vir hierdie berg sé: ‘Lig jou op en val in die see’, en daarby nie in sy
hart twyfel nie, maar glo dat wat hy sé, gebeur, vir hom sal dit gebeur. 24 Daarom sé Ek vir julle:
Alles wat julle in die gebed vra, glo dat julle dit al ontvang het, en dit sal vir julle so wees. 25 “En
wanneer julle staan om te bid, en julle het iets teen iemand, vergewe hom; dan sal julle Vader wat
in die hemel is, julle ook julle oortredings vergewe.”

27 Hulle kom toe weer in Jerusalem aan. Terwyl Jesus op die tempelplein loop, kom die
priesterhoofde en die skrifgeleerdes en die familiechoofde na Hom toe 28 en vra vir Hom: “Met
watter gesag doen u hierdie dinge? Wie het u hierdie gesag gegee om dit te doen?” 29 Jesus sé toe
vir hulle: “Ek gaan julle een ding vra, en as julle My daarop antwoord, sal Ek vir julle s¢ met watter
gesag Ek hierdie dinge doen. 30 Die doop van Johannes, was dit van God of van mense afkomstig?
Antwoord My.” 31 Hulle redeneer toe onder mekaar: “As ons sé: ‘Van God af,” sal hy sé: “Waarom
het julle hom dan nie geglo nie?” 32 Maar moet ons sé: ‘Van mense af ?2...” Hulle was bang vir die
mense, want almal was van mening dat Johannes werklik 'n profeet was. 33 Daarom sé hulle toe

vir Jesus: “Ons weet nie.” Jesus sé toe vir hulle: “Dan sé Ek ook nie vir julle met watter gesag Ek
hierdie dinge doen nie.”

VRYDAG

Dagstukkies vir Week 4

SOAP: Markus 11:24-25

DAAROM SE EK VIR JULLE: “ALLES WAT JULLE IN DIE
GEBED VRA, GLO DAT JULLE DIT AL ONTVANG HET,

EN DIT SAL VIR JULLE SO WEES. EN WANNEER JULLE
STAAN OM TE BID, EN JULLE HET IETS TEEN IEMAND,
VERGEWE HOM; DAN SAL JULLE VADER WAT IN DIE
HEMEL IS, JULLE OOK JULLE OORTREDINGS VERGEWE.”

Oordenking

'n Vyeboom het oornag verdroog nadat Jesus dit vervloek het. Toe Petrus
dit noem, het Jesus gesé: “Vertrou op God,” 'n skynbaar onverwagte
reaksie op die situasie. Jesus se reaksie was egter gepas. Hy het jare saam
met sy dissipels gewandel en hulle sy krag en gesag, wie Hy was en wat Hy
kon doen, gewys. Hy het vir hulle gewys dat as hulle geloof het, hulle ook
wonderbaarlike dinge deur gebed kan doen.

“Vertrou op God” is 'n noodsaaklike opdrag vir alle Christene. As ons bid,
antwoord God volgens die maatstaf van ons geloof. As ons glo dat Hy ons
sal antwoord, antwoord Hy wel. Hy gee ons nie altyd waarvoor ons gevra
het toe ons daarvoor gevra het nie, maar Hy antwoord inderdaad altyd.

Gebed is kragtig. Ons geloof is kragtig. God werk kragtig deur ons
wanneer ons bid. Ons kan vertrou dat daar krag in ons gebede is wanneer
ons iets in geloof vra. Ons kan verwag dat God sal optree. Alhoewel sy wil
nie ons wil is nie en sy tyd nie ons tyd is nie, sal Hy altyd antwoord.

Gebed

Here, dankie dat U my toelaat om U te nader in gebed. Help my om te
volhard en met groot geloof te bid. Ek glo dat U my sal antwoord. Ek
verwag dat U, op kragtige maniere, sal optree in my beste belang en tot eer
van U. Amen.

OORDENKINGSVRAL

1. Wat beteken dit dat “alles vir God moontlik is”? Glo jy dat dit waar is? Hoekom, of
hoekom nie?

2. Wat vertel Markus 10:45 ons oor die karakter van God? Waarom is Jesus se rol as
dienskneg so beduidend?

3. Is lofprysing ‘n gereelde gebruik in jou lewe? Hoe kan jy lofprysing in jou daaglikse
gewoontes insluit?

4. Wat doen ons met die belofte in Markus 11:24-25 en die realiteit dat God soms nie
aan ons gee wat ons vra nie?

5. Sukkel jy om te glo dat God vir jou omgee wanneer Hy nie jou gebede verhoor soos
jy gehoop het nie? Hoe vertrou jy op God se goedheid wanneer Hy jou nie gee wat jy
wil hé nie?

WELEK 3§

MARKUS 13:10




GEBED

SKRYF JOU GEBEDSVERSOEKE EN
LOFPRYSINGS VIR ELKE DAG NEER.

Gebedsfokus vir hierdie week:
Spandeer tyd om vir sendelinge te bid.

MAANDAG

DINSDAG

WOENSDAG

DONDERDAG

VRYDAG

UITDAGING

Hoe het Jesus se dood en opstanding die Skrif wat in Markus 12:10-11 aangehaal word, vervul? Gee
Psalm 118:22 jou meer insig in wat hierdie vers beteken? Kyk hierdie week of jy addisionele profesieé
in Markus se Evangelie kan vind wat Jesus vervul het. (Wenk: Begin by Markus 1:2-3; 4:12; 11:9; en
12:36.)

MAANDAG

Skrifgedeeltes vir Week 5

Markus 12:1-27

1 Jesus het voortgegaan om in gelykenisse met hulle te praat en gesé: ““n Man het 'n wingerd
aangeplant en 'n klipmuur daar rondom gebou. Hy het daarin ook 'n parskuip uitgekap en

‘n wagtoring opgerig. Toe het hy dit aan boere verhuur en daarvandaan weggegaan. 2 Op die
vasgestelde tyd het hy ’n slaaf na die boere toe gestuur om by hulle sy deel van die wingerd se
opbrengs te kry. 3 Hulle het hom egter gegryp en geslaan en met leé hande weggejaag. 4 Daarna
het hy ’n ander slaaf na hulle toe gestuur. Hulle het hom oor die kop geslaan en hom uitgeskel. 5
Hy het nog 'n ander een gestuur en vir hom het hulle doodgemaak. Later het hy nog baie ander
gestuur; hulle het party geslaan en ander doodgemaak. 6 Hy het nog net een oorgehad, sy geliefde
seun. Heel laaste het hy hom na hulle toe gestuur met die gedagte: hulle sal tog my seun ontsien. 7
Maar daardie boere het vir mekaar gesé: ‘Dit is die erfgenaam dié. Kom ons maak hom dood; dan
sal die erfenis ons s'n wees.” 8 Hulle het hom toe gegryp en doodgemaak en hom uit die wingerd
gegooi. 9 “Wat dink julle sal die eienaar van die wingerd nou doen? Hy sal kom en die boere om
die lewe bring en die wingerd vir ander mense gee. 10 Julle het tog al in die Skrif gelees:

“Die klip wat deur die bouers afgekeur is, juis hy het die belangrikste klip in die gebou geword. 11
Dit is deur die Here gedoen en is 'n wonder in ons 0é.”

12 Hulle het toe na ’'n plan gesoek om Hom te laat vang, want hulle het besef dat Hy met hierdie
gelykenis op hulle gesinspeel het. Maar hulle was bang vir die mense en het Hom laat staan en
weggegaan.

13 Toe stuur hulle n paar van die Fariseérs en van die Herodiane na Jesus toe om Hom met 'n
vraag in 'n strik te vang. 14 Hulle kom sé toe vir Hom: “Mencer, ons weet dat u iemand is wat u
mening eerlik uitspreek sonder om mense in aanmerking te neem, want u let nie op die aansien van
persone nie. U is getrou aan die waarheid en so maak u die wil van God bekend. Is dit reg om aan
die keiser belasting te betaal, of is dit nie? Moet ons betaal, of moet ons nie betaal nie?” 15 Jesus
het egter geweet dat hulle huigel en Hy het vir hulle gesé: “Waarom stel julle vir My ’'n strik? Bring
vir My 'n muntstuk dat Ek sien.” 16 Hulle bring toe vir Hom een en Hy vra vir hulle: “Wie se

kop en naam is hierop?” “Die keiser s'n,” antwoord hulle Hom. 17 Jesus sé toe vir hulle: “Gee aan
die keiser wat aan die keiser behoort, en aan God wat aan God behoort.” En hulle was stom van
verbasing oor Hom.

18 Toe kom daar Sadduseérs na Jesus toe. Dit is hulle wat beweer dat daar nie ’n opstanding is

nie. 19 Hulle vra Hom toe: “Meneer, Moses het vir ons voorgeskrywe: ‘As iemand se broer sterwe
en ’n vrou agterlaat maar nie kinders het nie, moet hy met die weduwee van sy broer trou en 'n
nageslag vir sy broer verwek.” 20 Nou was daar sewe broers. Die oudste het getrou en by sy sterwe
geen kinders gehad nie. 21 Die tweede het toe met die weduwee getrou, maar hy het ook gesterwe
sonder om kinders agter te laat, en die derde net so. 22 Nie een van die sewe het kinders by haar
gehad nie. Heel laaste het die vrou ook gesterwe. 23 Met die opstanding, wanneer hulle uit die
dood opstaan, wie van hulle se vrou sal sy wees? Al sewe het haar mos as vrou gehad.” 24 Jesus sé
vir hulle: “Is die rede waarom julle dwaal, nie juis dat julle nie die Skrif ken nie en ook nie die krag
van God nie? 25 Ja, want wanneer die mense uit die dood opstaan, trou hulle nie meer nie, maar

is hulle soos die engele in die hemel. 26 En dat die dooies opgewek word, het julle dan nie in die
boek van Moses, in die gedeelte oor die doringbos, gelees hoe God vir hom gesé het: ‘Ek is die God
van Abraham, die God van Isak, die God van Jakob’ nie? 27 Hy is nie 'n God van dooies nie maar
van lewendes. Julle is dus heeltemal aan die dwaal!”

n7z



MAANDAG

LEES:
Markus 12:1-27

SOAP:
Markus 12:10-11

&79‘!&///

SKRYF DIE
BYBELVERSE
VIR VANDAG
NEER.

@WVM

SKRYF 1 OF 2
OPMERKINGS
UlT DIE VERSE
NEER.

118



SKRYF 1 OF 2
TOEPASSINGS

UIT DIE VERSE
NEER.

ey
SKRYF ‘N GEBED
OOR WAT JY GELEER

HET UIT VANDAG
SE SKRIFGEDEELTE.

119



MAANDAG

Dagstukkies vir Week 5

SOAP: Markus 12:10-11

“JULLE HET TOG AL IN DIE SKRIF GELEES: ‘DIE KLIP
WAT DEUR DIE BOUERS AFGEKEUR IS, JUIS HY HET
DIE BELANGRIKSTE KLIP IN DIE GEBOU GEWORD. DIT
IS DEUR DIE HERE GEDOEN EN IS’'N WONDER IN ONS
OE’.”

Oordenking

Markus het weer die vraag: “Wie is Jesus?” aan sy lesers gestel. Hierdie
keer het Jesus self die vraag beantwoord. Nadat Jesus 'n gelykenis vertel
het, wat duidelik getoon het wat die Fariseérs en wetgeleerdes besig was
om te doen, het hy Psalm 118 aangehaal.

Psalm 118, ’n lofpsalm vir die komende Messias, is dieselfde Psalm wat die
volk geskreeu het toe Jesus Jerusalem op ’n vul binnegery het. Hulle het
net 'n paar dae tevore nog verkondig dat Hy die Messias was. Sy gelykenis
vertel van ’n verwerpte seun, en dan bevestig hierdie Messiaanse Psalm
wat hy aangehaal het, die Messias. Hoewel die uitverkorene wat God vir 'n
groter doel sou gebruik, eers verwerp sou word.

Hoewel hy verwerp is, het Jesus die hoeksteen geword. Hy is ons
fondament, ons versekering. Wat God deur Jesus se verwerping, dood en
opstanding teweeg gebring het, is werklik wonderlik. Hy is die hoeksteen.
Ons kan ons geloof in Hom stel.

Gebed

Here, U is die Messias. U is die hoeksteen, die fondament van alle dinge.
U weé is altyd goed en reg. Help my om vandag my geloof ten volle in U
te plaas. Amen.

DINSDAG

Skrifgedeeltes vir Week 5

Markus 12:28-44

28 Een van die skrifgeleerdes het hulle hoor redeneer en het nader gestaan. Toe hy sien dat Jesus
hulle 'n goeie antwoord gegee het, vra hy vir Hom: “Wat is die heel grootste gebod?” 29 Jesus
antwoord hom: “Die eerste is: ‘Luister, Israel, die Here ons God is die enigste Here. 30 Jy moet
die Here jou God liefhé met jou hele hart en met jou hele siel en met jou hele verstand en met al
jou krag.” 31 Die tweede is: ‘Jy moet jou naaste liethé soos jouself.” Geen ander gebod is groter as
dié twee nie.” 32 “Pragtig, Menecer!” sé die skrifgeleerde vir Hom. “Dit is waar wat u gesé het: ‘Die
Here is die enigste God,” en ‘daar is geen ander God as Hy nie.” 33 En ‘om Hom lief te hé met jou
hele hart en met jou hele denke en met al jou krag’ en ‘om jou naaste lief te hé soos jouself” is van
meer belang as al die brandoffers en ander diereoffers.” 34 Toe Jesus hom so verstandig hoor praat,
s¢ Hy vir hom: “Jy is nie ver van die koninkryk van God af nie.” Niemand het dit toe meer gewaag
om Hom ’n vraag te stel nie.

35 Jesus het toe voortgegaan om die mense in die tempel te leer, en Hy het vir hulle gesé: “Hoe
is dit dat die skrifgeleerdes sé dat die Christus die seun van Dawid is? 36 Dawid self het deur die
ingewing van die Gees gesé:

‘Die Here het vir my Here gesé:
Sit aan my regterhand

totdat Ek jou vyande aan jou
onderwerp het.’

37 Dawid self noem Hom ‘Here’; hoe kan Hy dan sy seun wees?” Die groot menigte mense het
graag na Hom geluister.

38 Terwyl Jesus die mense leer, het Hy gesé: “Pas op vir die skrifgeleerdes, wat daarvan hou om
met swierige klere rond te stap en om op straat begroet te word, 39 wat die voorste sitplekke in die
sinagoges en die ereplekke by die feesmaaltye wil hé. 40 Hulle palm die huise van die weduwees in
en sé vir die skyn lang gebede op. Hulle sal baie swaar gestraf word.”

41 Jesus het toe regoor die offergawekis gaan sit en kyk hoe die mense geld daar ingooi. Baie
ryk mense het baie geld ingegooi. 42 Daar het toe 'n arm weduwee gekom en twee muntstukkies
ingegooi. Dit was baie min werd. 43 Hy het sy dissipels nader geroep en vir hulle gesé: “Dit
verseker Ek julle: Hierdie arm weduwee het meer ingegooi as al die ander mense wat iets in die
offergawekis gegooi het. 44 Hulle het almal uit volle oorvloed iets ingegooi, maar sy het in haar
gebrek alles ingegooi wat sy gehad het, alles waarvan sy moes lewe.”

DINSDAG

Dagstukkies vir Week 5

SOAP: Markus 12:43-44

HY HET SY DISSIPELS NADER GEROEP EN VIR HULLE
GESE: “DIT VERSEKER EK JULLE: HIERDIE ARM
WEDUWEE HET MEER INGEGOOI AS AL DIE ANDER
MENSE WAT IETS IN DIE OFFERGAWEKIS GEGOOI
HET. HULLE HET ALMAL UIT HULLE OORVLOED IETS
INGEGOOI, MAAR SY HET IN HAAR GEBREK ALLES
INGEGOOI WAT SY GEHAD HET, ALLES WAARVAN SY
MOES LEWE.”

Oordenking

Markus het sy lesers dikwels gevra: “Waar is julle geloof?” Die Joodse
godsdienstige leiers in Jerusalem, se geloof was in hulle werke en kennis
van die wet. Een van die grootste voorbeelde van geloof in die boek van
Markus, was nie hierdie geleerde onderwysers of selfs die dissipels wat
Jesus daagliks vergesel het nie. Dit was ‘n arm weduwee wat alles wat sy

gehad het, vir die Here gegee het.

Hierdie vrou het vir die Here alles gegee wat sy besit het. Dit was nie veel
vergeleke met wat ander gegee het nie, maar dit was 4l wat sy gehad het. Sy
was meer besorg daaroor om aan die Here te gee as om haar eie behoeftes
eerste te stel. Sy het God vertrou om vir haar te sorg en daarom kon sy
getrou wees met dit wat God aan haar gegee het.

Is ons gewillig om ons geld, tyd en hulpbronne aan die Here op te offer
soos hierdie weduwee het? Wanneer ons geloof kwyn, dan taan ons
vrygewigheid of ons verhouding met Jesus wankel. Slegs wanneer ons
weet en glo wie Hy is en al ons vertroue in Hom plaas, kan ons lewens
getuig van Hom wat in ons woon. Mag ons ook so gelowig wees soos die
weduwee, ten spyte van ons omstandighede.

Gebed

Almagtige Here, versterk asseblief my geloof om volkome te vertrou dat U
vir my sal voorsien in alles wat ek nodig het. Laat my lewe ook getuig van
getrouheid, soos hierdie weduwee s’n. Wys my waar ek meer kan gee en my
geloof kan groei. Amen.

WOENSDAG

Skrifgedeeltes vir Week 5

Markus 13:1-23

1 Toe Jesus van die tempel af weggaan, sé een van sy dissipels vir Hom: “Here, kyk watter
geweldige klippe en watter geweldige geboue!” 2 Jesus sé vir hom: “Sien jy hierdie groot geboue?
Hier sal nie een klip op die ander bly nie; alles sal afgebreek word.”

3 Jesus het op die Olyfberg gaan sit, regoor die tempel. Toe hulle alleen was, vra Petrus, Jakobus,
Johannes en Andreas vir Hom: 4 “Sé vir ons, wanneer sal dit gebeur en wat sal die teken wees van
wanneer dit alles voleindig gaan word?” 5 Jesus sé toe vir hulle: “Pas op dat niemand julle mislei
nie. 6 Daar sal baie onder My naam kom en sé: ‘Dit is ek!” en hulle sal baie mense mislei. 7 “En
wanneer julle die rumoer van oorloé en gerugte van oorloé hoor, moet julle nie verskrik wees nie.
Dit moet kom, maar dit is nog nie die einde nie. 8 Want die een nasie sal teen die ander te staan
kom en die een koninkryk teen die ander. Daar sal aardbewings op baie plekke voorkom. Daar sal
hongersnode wees. Hierdie dinge is geboortepyne, die begin van die nuwe tyd.

9 “En julle moet teen julleself op julle hoede wees. Mense sal julle aan die geregshowe oorlewer; in
die sinagoges sal julle geslaan word, en voor goewerneurs en konings sal julle oor My teregstaan.
Dit sal ’n getuienis voor hulle wees. 10 En die evangelie moet eers aan al die nasies verkondig
word. 11 Wanneer hulle julle gryp om julle oor te lewer, moet julle julle nie vooruit bekommer
oor wat julle sal sé nie, maar julle moet praat soos dit op daardie oomblik aan julle gegee sal word,
want dit is nie julle wat praat nie, maar die Heilige Gees. 12 Die een broer sal die ander oorlewer
om doodgemaak te word, en selfs 'n pa sy kind. Kinders sal teen hulle ouers in opstand kom en
hulle doodmaak. 13 Ja, julle sal ter wille van my Naam deur almal gehaat word. Maar wie tot die
einde toe volhard, sal gered word.”

14 “En wanneer julle die ding wat 'n gruwel is vir God en wat verwoesting aanrig, sien staan op die
plek waar hy nie moet wees nie — wie dit lees, moet dit goed begryp — dan moet dié wat in Judea is,
die berge in vlug. 15 Die man wat op die dakstoep sit, moet nie ingaan om iets in sy huis te gryp
nie; 16 en die man wat op die land is, moet nie omdraai om sy klere te gaan haal nie.

17 “Dit sal bitter swaar gaan met die vrouens wat in daardie tyd swanger is en met dié wat nog
klein kindertjies het. 18 Bid dat dit nie in die winter moet gebeur nie, 19 want in daardie tyd sal
daar so ’n verdrukking wees soos daar van die begin af, vandat God die wéreld geskep het tot nou
toe, nog nie was nie en ook nie sal wees nie. 20 En as dit nie was dat die Here daardie tyd ingekort
het nie, sou geen mens dit oorleef nie; maar ter wille van die uitverkorenes wat Hy uitverkies het,
het Hy daardie tyd ingekort. 21 “As iemand in daardie tyd vir julle sé: ‘Kyk, hier is die Christus!’
of: ‘Kyk, daar is Hy!” moet julle dit nie glo nie. 22 Daar sal vals christusse en vals profete na vore
kom, en hulle sal tekens en wonderwerke doen om, as dit moontlik was, die uitverkorenes te mislei.
23 Julle moet daarvoor op julle hoede wees. Ek het alles vir julle vooruit gesé.”

WOENSDAG

Dagstukkies vir Week 5

SOAP: Markus 13:10-11

“EN DIE EVANGELIE MOET EERS AAN AL DIE NASIES
VERKONDIG WORD. WANNEER HULLE JULLE GRYP
OM JULLE OOR TE LEWER, MOET JULLE JULLE NIE
VOORUIT BEKOMMER OOR WAT JULLE SAL SE NIE,
MAAR JULLE MOET PRAAT SOOS DIT OP DAARDIE
OOMBLIK AAN JULLE GEGEE SAL WORD, WANT DIT IS
NIE JULLE WAT PRAAT NIE, MAAR DIE HEILIGE GEES.”

Oordenking

Jesus het sy dissipels gewaarsku daaroor wat nog moes gebeur, die
vervolging wat sou kom en deur hulle, asook ons verduur moet word vir
die Evangelie. Voordat hierdie dinge kan gebeur, moet die Blye Boodskap
eers aan alle nasies verkondig word. Die Wederkoms sal aanbreek wanneer
die Evangelie verkondig is tot aan die einde van die aarde.

Selfs nadat Jesus hulle vertel het dat vervolging sou kom, het sy navolgers
steeds sy naam verkondig. Dwarsdeur gevangenskap, lyfstraf en die dood,
het die Evangelie steeds versprei, nie omdat dit afgehang het van menslike
vermoéns nie, maar deur die werk van die Heilige Gees.

Die Christelike lewe is nie maklik nie (Joh. 16:33). Selfs in moeilike tye,
vervolging, verlies van ons vryheid en in marteling, is ons seker wie Jesus
is. Ons ewige lewe is verseker as gevolg van Hom, maak nie saak wat hier
op aarde gebeur nie. Hy is al wat ons nodig het, en sy boodskap is al die
swaarkry werd.

Gebed

Liewe Heer, U het gesé dat ons swaarkry sal ervaar omdat ons in U

glo. Skenk aan my standvastige geloof soos ek U volg, ongeag my
omstandighede. Help my om swaarkry te verduur en getrou te bly aan U
glorie, bo my eie. Amen.

DONDERDAG

Skrifgedeeltes vir Week 5

Markus 13:24-37

24 “Maar in daardie tyd, nd daardie verdrukking, sal die son verduister word en die maan sal nie
skyn nie; 25 die sterre sal uit die ruimte val en die kragte van die hemelruim sal ontwrig word. 26
“Dan sal die mense die Seun van die mens in die wolke sien kom met groot krag en majesteit. 27
En dan sal Hy die engele uitstuur om sy uitverkorenes bymekaar te bring uit die vier windstreke,
van die een kant van die aarde af tot by die ander kant.”

28 “Leer dit van die vyeboom as voorbeeld: wanneer sy takke al sag word en hy blare kry, weet julle
die somer is naby. 29 So moet julle ook, wanneer julle hierdie dinge sien gebeur, weet dat die tyd
naby is, voor die deur. 30 Dit verseker Ek julle: Nog in die leeftyd van hierdie geslag sal dit alles
gebeur. 31 Die hemel en die aarde sal vergaan, maar my woorde nooit.”

32 “Maar niemand weet wanneer daardie dag en uur kom nie, selfs nie die engele in die hemel nie
en ook nie die Seun nie. Net die Vader weet dit. 33 Wees op julle hoede; wees waaksaam, omdat
julle nie weet wanneer die tyd daar is nie. 34 Dit is soos 'n man wat ver weggegaan en sy huis
onder beheer van sy slawe gelaat het. Hy het vir elkeen sy werk gegee en die deurwagter beveel om
waaksaam te bly. 35 Bly dus waaksaam, omdat julle nie weet wanneer die huiseienaar kom nie, in
die aand of middernag of met hanckraai of die mére vroeg nie, 36 sodat wanneer hy onverwags
kom, hy julle nie aan die slaap kry nie. 37 En wat Ek vir julle sé s¢ Ek vir almal: Bly waaksaam!”

DONDERDAG

Dagstukkies vir Week 5

SOAP: Markus 13:32-33

“MAAR NIEMAND WEET WANNEER DAARDIE DAG EN
UUR KOM NIE, SELFS NIE DIE ENGELE IN DIE HEMEL
NIE EN OOK NIE DIE SEUN NIE. NET DIE VADER WEET
DIT. WEES OP JULLE HOEDE; WEES WAAKSAAM, OMDAT
JULLE NIE WEET WANNEER DIE TYD DAAR IS NIE”.

Oordenking

Jesus ken die toekoms. Hy was in Jerusalem en het alles verduidelik wat in
die laaste dae sou gebeur. Daar sal vervolging en groot verdrukking wees,
selfs die son sal verduister. Daarna sal Hy terugkeer. Ons kan verseker
weet dat wat Hy gespreek het, eendag sal geskied.

Totdat daardie dag aanbreek, weet ons wat om te doen: “Waak! Wees op

julle hoede!”

Ons weet dat Jesus gaan terugkeer, maar ons weet nie wanneer nie. Ons
word aangemoedig om in getrouheid te volhard en te leef soos Hy ons
geleer het, totdat Hy terugkeer.

Terwyl ons volhou om Jesus se roeping vir ons lewe uit te leef, kan ons
twee dinge doen: Volg Jesus en groei in geloof. Onderwyl ons ons gesinne
versorg, hard werk in ons beroep, God se Woord bestudeer, groei in gebed,
vergader saam met mede-gelowiges, lief is vir ons naaste en ons vriende
help, kan ons Sy terugkoms verwag. Mag ons getrou bly tot dan en sy
naam aanhou verkondig, ongeag die koste.

Gebed

Here, ek sien uit na u wederkoms. Help my om waaksaam te bly en altyd
gereed te wees vir U koms. Help my om getrou aan U te bly en aan my
geliefdes wat U aan my toevertrou het. Help my om u Naam te verkondig
totdat U terugkeer, ongeag die koste. In Jesus se naam. Amen.

132



VRYDAG

Skrifgedeeltes vir Week 5

Markus 14:1-21

1 Twee dae later sou dit die paasfees en die fees van die ongesuurde brood wees. Die priesterhoofde
en die skrifgeleerdes was op soek na ’n plan om Jesus op ’n slinkse manier gevange te neem en dood
te maak. 2 Hulle het gesé: “Nie op die fees nie, sodat daar nie miskien oproer onder die volk kom

»

nie.

3 Jesus was in Betanié in die huis van Simon die melaatse. Terwyl Hy aan tafel was, het daar 'n
vrou gekom met 'n albaste fles egte, baie duur nardusolie. Sy het die fles oopgebreek en die inhoud
daarvan op sy kop uitgegiet. 4 Party van die mense het onder mekaar hulle verontwaardiging
uitgespreek: “Waarvoor is hierdie vermorsing van reukolie? 5 Hierdie reukolie kon vir meer as drie
honderd silwermuntstukke verkoop en die geld vir armes gegee gewees het.” En hulle het teen haar
uitgevaar. 6 “Laat staan haar,” het Jesus gesé. “Waarom maak julle dit vir haar moeilik? Sy het ’n
goeie daad aan My gedoen. 7 Julle het tog altyd armes by julle, en wanneer julle wil, kan julle aan
hulle goed doen, maar vir My het julle nie altyd by julle nie. 8 Wat sy kon, het sy gedoen. Sy het
vooruit al my liggaam gesalf as voorbereiding vir my begrafnis. 9 Dit verseker Ek julle: Oral waar
die evangelie in die hele wéreld verkondig word, sal daar ook vertel word wat sy gedoen het, tot 'n
herinnering aan haar.”

10 Judas Iskariot, wat een van die twaalf was, het sy hulp vir die priesterhoofde gaan aanbied
om Jesus in die hande te kry. 11 Toe hulle dit hoor, was hulle bly en het hulle belowe om hom
daarvoor te betaal. Hy het toe na ’n plan gesoek om Hom by ’n geskikte geleentheid te verraai.

12 Op die eerste dag van die fees van die ongesuurde brood, die dag waarop die Jode altyd die
paaslammers geslag het, vra Jesus se dissipels vir Hom: “Waar wil U hé moet ons gaan regmaak vir
U om die paasmaaltyd te eet?” 13 Hy stuur toe twee van sy dissipels en sé vir hulle: “Gaan na die
stad toe. Daar sal 'n man wat ’n kruik water dra, julle ontmoet. Gaan saam met hom 14 en waar
hy ingaan, moet julle vir die eienaar van die huis sé: ‘Ons Leermeester vra: Waar is my kamer waar
Ek die paasmaaltyd saam met my dissipels kan eet?’15 Hy sal julle dan ’n groot bovertrek wys wat
klaar daarvoor ingerig is. Daar moet julle vir ons die paasmaaltyd voorberei.” 16 Die dissipels

het toe gegaan en in die stad gekom en alles gekry soos Hy vir hulle gesé het; en hulle het die
paasmaaltyd voorberei.

17 Die aand kom Jesus toe met die twaalf daar aan. 18 Terwyl hulle sit en eet, sé Hy: “Dit verseker
Ek julle: Een van julle sal My verraai, een wat saam met My eet.” 19 Hulle was onhuts, en een na
die ander het Hom gevra: “Dis tog nie ek nie?” 20 Hy sé toe vir hulle: “Dit is een van julle twaalf,
die een wat saam met My sy brood in die skottel insteek. 21 Die Seun van die mens gaan inderdaad
sterwe soos daar oor Hom geskrywe staan; maar wee die man deur wie die Seun van die mens
verraai word. Dit sou vir daardie man beter gewees het as hy nooit gebore was nie.”

VRYDAG

Dagstukkies vir Week 5

SOAP: Markus 14:8-9

“WAT SY KON, HET SY GEDOEN. SY HET VOORUIT AL
MY LIGGAAM GESALF AS VOORBEREIDING VIR MY
BEGRAFNIS. DIT VERSEKER EK JULLE: ORAL WAAR DIE
EVANGELIE IN DIE HELE WERELD VERKONDIG WORD,
SAL DAAR OOK VERTEL WORD WAT SY GEDOEN HET,
TOT HERINNERING AAN HAAR.”

Oordenking

Ons weet uit ander evangelievertellings dat die vrou wat Jesus gesalf het
Maria van Betanié, die suster van Lasarus en Marta, was. Dit is dieselfde
Maria wat by Jesus se gevoete gesit het en wat gretig was om al sy woorde

te hoor (Luk. 18:38-42).

Maria het gesien watter magtige werke Jesus in haar lewe verrig. Hy het
haar waardig behandel en het haar die geleentheid gegee om van Hom te
leer, iets waarvan vroue in die eerste eeu dikwels ontneem was. Maria het
geweet dat Jesus die opstanding en die lewe was; sy het gesien hoe Jesus

haar broer uit die dood opwek (Joh. 11:43-44).

Maria het geweet wie Jesus was. Sy het geweet wat Hy werd was. Sy het
gesien hoe Hy haar lewe verlos en op onverklaarbare wyses vir haar sorg.
Haar geloof was in Jesus. Sy het haar geloof, haar lewe, haar hart, alles
wat sy gehad het, by Jesus se voete gaan neerlé. Haar toewyding het Jesus
geseén. Dit was nie ‘n vermorsing nie. Dit was ‘n pragtige eer.

Hy het dieselfde vir ons gedoen. Hy het ons harte, ons lewens en ons
omstandighede verlos. Hy het in ons verlede, ons hede en ons toekoms
voorsien. Mag ons Jesus liefhé en Hom eer op dieselfde manier as wat
Maria gedoen het: met alles wat ons het.

Gebed

Here, gee vir my ‘n toewyding soos dié van Maria. Ek het gesien watter
merkwaardige werke U in my lewe verrig. Leer my hoe om U met alles wat
ek het te aanbid, dien en eer. In u naam, amen.

OORDENKINGSVRAL

1. Hoe het die weduwee meer gegee as die rykes? Hoe kan ons ons hulpbronne so
bestuur dat ons dit aan God kan teruggee?

2. Wat leer Markus 13:10 ons oor God se hart vir die nasies? As Jesus nie sal terugkeer
voordat die evangelie elke nasie bereik het nie, wat kan jy vandag doen om die
evangelie na onbereikte plekke te neem?

3. Waarom is dit belangrik dat ons gereed moet wees vir Christus se wederkoms? Wat
kan ons doen om ons voor te berei op sy wederkoms?

4. Hoe daag die verhaal van die vrou van Betanié jou uit in jou praktyk van aanbidding?
Hoe kan jy Jesus aanbid soos sy dit gedoen het?

5. Die weduwee in die tempel en die vrou van Betanié het Jesus alles gegee wat hulle
gehad het. Wat vertel dit ons van die manier waarop ons moet gee en die manier
waarop ons moet aanbid?

WEEK 6

“Tulle soek Jeaus van flacaret, wal
gelruiaig is. Hy & il die dood qpgewek.
Fy o nie bier nie. Kk, daar is die
plek waar hille Fom neergele hel.

MARKUS 16:6




GEBED

SKRYF JOU GEBEDSVERSOEKE EN
LOFPRYSINGS VIR ELKE DAG NEER.

Gebedsfokus vir hierdie week:
Spandeer tyd om vir jouself te bid.

MAANDAG

DINSDAG

WOENSDAG

DONDERDAG

VRYDAG

UITDAGING

Besin hierdie week oor Jesus se opoffering vir jou. Spandeer ekstra tyd in Markus 14:36-38, toe Jesus
in Getsemane gebid het. Hoe kry sy dood nuwe betekenis vir jou persoonlike geloof wanneer jy lees oor

hoe Jesus gevoel het voor sy verraad?

MAANDAG

Skrifgedeeltes vir Week 6

Markus 14:22-52

22 Terwyl hulle eet, het Jesus brood geneem en die seén gevra. Daarna het Hy dit gebreek en vir
hulle gegee met die woorde: “Neem dit, dit is my liggaam.” 23 Toe neem Hy ‘n beker en nadat
Hy die dankgebed uitgespreek het, gee Hy dit vir hulle, en hulle het almal daaruit gedrink. 24

Hy sé vir hulle: “Dit is my bloed, die bloed waardeur die verbond beseél word en wat vir baie
mense vergiet word. 25 Dit verseker Ek julle: Ek sal nie weer wyn drink nie tot op die daardie dag
wanneer Ek die nuwe wyn in die koninkryk van God sal drink.” 26 Nadat hulle die lofsang gesing
het, het hulle uitgegaan Olyfberg toe.

27 Toe sé Jesus vir hulle: “Julle sal almal van My afvallig word. Daar staan immers geskrywe:
“Ek sal die herder doodmaak, en die skape sal uitmekaar gejaag word.

28 “Maar nadat Ek uit die dood opgewek is, sal Ek julle vooruit gaan na Galilea toe.” 29 Petrus het
vir Hom gesé: “Al sal hulle ook almal van U afvallig word, ek sal nie.” 30 Jesus sé toe vir hom: “Dit
verseker Ek jou: Jy sal vandag nog, in hierdie nag, voordat die haan ’n tweede keer kraai, My drie
keer verloén.” 31 Maar Petrus het nadruklik gesé: “Al moet ek saam met U sterwe, ek sal U beslis
nie verloén nie!” En al die ander het dieselfde gesé.

32 Toe kom hulle by 'n plek met die naam Getsemane, en Jesus sé vir sy dissipels: “Sit hier terwyl
Ek gaan bid.” 33 Daarna neem Hy vir Petrus, Jakobus en Johannes saam met Hom. Hy het ontsteld
en beangs geword 34 en vir hulle gesé: “Ek voel doodsbenoud. Bly hier en waak!” 35 Hy het toe

‘n entjie daarvandaan op die grond gaan kniel en gebid dat, as dit moontlik is, die uur van lyding
nie vir Hom sou aanbreek nie. 36 Hy het gesé: “Abba, Vader, alles is vir U moontlik. Neem hierdie
lydensbeker van My af weg. Moet nogtans nie doen wat Ek wil nie, maar wat U wil.” 37 Hy kom
toe terug en kry die drie aan die slaap en vra vir Petrus: “Simon, slaap jy? Kon jy nie eens een uur
lank wakker bly nie? 38 Julle moet waak en bid, sodat julle nie in versoeking kom nie. Die gees

is wel gewillig, maar die vlees is swak.” 39 Hy het weer gaan bid en dieselfde gebed as voorheen
uitgespreek. 40 Hy kom toe terug en kry die drie weer aan die slaap, want hulle was baie vaak.
Hulle het nie geweet wat om vir Hom te sé nie. 41 Toe Hy die derde keer terugkom, sé Hy vir
hulle: “Slaap en rus julle nou nog? Dit is genoeg. Die tyd het gekom. Die Seun van die mens word
in die hande van die sondaars oorgegee. 42 Staan op, kom ons loop. Kyk, die man wat My verraai,
is hier naby.”

43 Op daardie oomblik, terwyl Jesus nog praat, kom Judas, wat een van die twaalf was, daar

aan saam met ‘n klomp mense met swaarde en stokke. Hulle is deur die priesterhoofde en die
skrifgeleerdes en die familiechoofde gestuur. 44 Die verraaier het met die mense 'n teken afgespreek.
Hy het gesé: “Die een wat ek sal soen, dit is hy. Gryp hom en vat hom weg. Moenie dat hy ontsnap
nie.” 45 Toe hy dan daar kom, het hy reguit na Jesus toe gegaan en gesé: “Rabbi!” en Hom met

‘n soen gegroet. 46 Die ander het vir Jesus gegryp en Hom gevange geneem. 47 Een van dié wat
daarby gestaan het, het 'n swaard uitgepluk, daarmee na die slaaf van die hoépriester geslaan en sy
oor afgekap. 48 Jesus sé toe vir die mense: “Het julle met swaarde en stokke gekom om My te vang
asof Ek 'n rower is? 49 Dag vir dag was Ek by julle besig om die mense in die tempel te leer en julle
het My nie gevange geneem nie. Maar die Skrif moet in vervulling gaan.” 50 Toe het al sy dissipels
Hom in die steek gelaat en weggehardloop. 51 ’n Sekere jongman is saam agter Jesus aan, met net
'n doek om sy lyf. Die mense gryp hom toe, 52 maar hy het die doek gelos en kaal weggehardloop.

MAANDAG

Dagstukkies vir Week 6

SOAP: Markus 14:36-38

HY HET GESE, “ABBA, VADER, ALLES IS VIR U
MOONTLIK. NEEM HIERDIE LYDENSBEKER VAN MY

AF WEG. MOET NOGTANS NIE DOEN WAT EK WIL NIE,
MAAR WAT U WIL.” HY KOM TOE TERUG EN KRY DIE
DRIE AAN DIE SLAP EN VRA VIR PETRUS, “SIMON, SLAA
JY? KON JY NIE EENS EEN UUR LANK WAKKER BLY

NIE? JULLE MOET WAAK EN BID, SODAT JULLE NIE IN
VERSOEKING KOM NIE. DIE GEES IS WEL GEWILLIG,
MAAR DIE VLEES IS SWAK.”

Oordenking

Die angs wat Jesus in die tuin van Getsamene beleef het, gaan enigiets

wat ons menslike ervaring kan begryp te bowe. Hy was nie bang vir die
fisieke lyding wat sou kom nie, maar vir die prys wat Hy sou betaal om die
mensdom te verlos. Jesus was angsbevange oor die komende skeiding van
God die Vader wat Hy tydelik sou ervaar.

Omdat Jesus die straf vir ons sondes op Hom geneem het, hoef ons nooit
die ewige skeiding van God te ervaar as ons ons geloof in Hom stel nie.
Jesus het die dood verduur sodat ons lewe kan hé. Ons is deur sy genade
gered. Hy het verduur wat ons verdien. Genade is in oorvloed as gevolg
van sy opoffering.

Deur geloof alleen kan ons God se gratis gawe van verlossing aanvaar. Hy
bied dit aan ons sonder enige voorwaardes. Al wat ons moet doen is om dit
te aanvaar en ons geloof in Hom te plaas. Deur te glo dat sy opoffering,

sy straf, voldoende betaling vir ons sondes was, word ons verseél as syne.
Deur genade alleen, op grond van geloof alleen, in Christus alleen word
ons gered. Wie is Jesus? Hy is die Een wat bereid was om ons straf ter wille
van ons te verduur.

Gebed

Here Jesus, U alleen is goed. U het meer verduur was ek my kan indink
toe U die straf vir my sonde geneem het. U het gekies om vir my sondes
te sterf sodat ek die ewigheid by U kan deurbring. Ek loof U vir u
opoffering. Ek is in verwondering oor u liefde vir my. Amen.

DINSDAG

Skrifgedeeltes vir Week 6

Markus 14:53-72

53 Hulle het Jesus weggelei na die hoépriester toe. Die priesterhoofde en die familichoofde en

die skrifgeleerdes het almal daar saamgekom. 54 Petrus het op 'n afstand agter Hom aan gegaan
tot binne-in die binnehof van die hoépriester se woning. Daar het hy hom saam met die wagte by
die vuur gesit en warm maak. 55 Die priesterhoofde en die hele Joodse Raad het geprobeer om 'n
aanklag teen Jesus te kry om Hom dood te maak, maar hulle het niks gekry nie. 56 Baie mense het
vals getuienis teen Hom afgelé, maar die getuienis het nie ooreengestem nie. 57 Sommige van hulle
het na vore gekom en vals getuienis teen Hom afgelé deur te sé: 58 “Ons het hom hoor sé: Ek sal
hierdie tempel, wat deur mense gemaak is, vernietig en binne drie dae 'n ander een bou wat nie
deur mense gemaak is nie.” 59 Maar ook hieroor het hulle getuienis nie ooreengestem nie. 60 Toe
het die hoépriester in die Raad opgestaan en Jesus begin ondervra. “Verweer jy jou glad nie?” het
hy gesé. “Wat van die getuienis wat hierdie mense teen jou inbring?” 61 Maar Jesus het niks gesé
nie en Hom glad nie verweer nie. Die hoépriester het Hom verder ondervra. “Is jy die Christus,
die Seun van Hom aan wie die lof tockom?” het hy Hom gevra? 62 “Ek is,” het Jesus geantwoord,
“en julle sal die Seun van die mens sien waar Hy sit aan die regterhand van Hom wat magtig is, en
wanneer Hy kom op die wolke van die hemel.” 63 Toe skeur die hoépriester uit verontwaardiging
sy klere en sé: “Waarvoor het ons nog getuies nodig? 64 Julle het die godslastering gehoor. Hoe
lyk dit vir julle?” Hulle het Hom eenparig veroordeel: “Hy verdien die dood!” 65 Party van hulle
het begin om op Hom te spoeg. Hulle het sy 0é toegebind, Hom met die vuis geslaan en vir Hom
gesé: “Profeteer 'n bietjie!” Ook die wagte het Hom geklap toe hulle hom wegvat. 66 Terwyl
Petrus onder in die binnehof was, kom een van die hoépriester se diensmeisies daar. 67 Toe sy vir
Petrus sien, besig om hom warm te maak, kyk sy na hom en sé: “Jy was ook saam met die man
van Nasaret, die Jesus.” 68 Hy het dit egter ontken deur te sé: “Ek ken hom nie en ek verstaan
ook nie wat jy sé nie.” Toe het hy na die deur se kant toe gestaan. En daar het 'n haan gekraai. 69
Die diensmeisie het hom gesien en weer vir dié wat daar gestaan het, gesé: “Hy is een van hulle.”
70 Maar hy het dit weer ontken. 'n Rukkie later het dié wat daar by gestaan het, vir Petrus gesé:
“Werklik, jy is een van hulle, want jy is mos ook 'n Galileér.” 71 Toe begin hy vloek, en hy sweer:
“Daardie man van wie julle praat, ken ek nie.” 72 En onmiddelik het die haan 'n tweede keer
gekraai. Dit het Petrus toe bygeval wat Jesus vir hom gesé het: “Voordat die haan 'n tweede keer
kraai, sal jy My drie keer verloén.” En hy het in trane uitgebars.

DINSDAG

Dagstukkies vir Week 6

SOAP: Markus 14:61-62

MAAR JESUS HET NIKS GESE NIE EN HOM GLAD NIE
VERWEER NIE. DIE HOEPRIESTER HET HOM VERDER
ONDERVRA. “IS JY DIE CHRISTUS, DIE SEUN VAN HOM
AAN WIE DIE LOF TOEKOM?” HET HY HOM GEVRA.

“EK IS,” HET JESUS GEANTWOORD, “EN JULLE SAL

DIE SEUN VAN DIE MENS SIEN WAAR HY SIT AAN DIE
REGTERHAND VAN HOM WAT MAGTIG IS, EN WANNEER
HY KOM OP DIE WOLKE VAN DIE HEMEL.”

Oordenking

Wie is Jesus? Markus het hierdie vraag talle kere aan die einde van die
Evangelie geopper. Die godsdienstige leiers het probeer om geldige gronde
te vind om Jesus stil te maak, en uiteindelik het hulle dit gehad. Jesus het
aangevoer dat Hy die Christus, die Seun van God was. Hulle het hom

nie geglo nie en het sy woorde as godslasterlik uitgewys en Hom ter dood
veroordeel.

Intussen het Petrus, wat reeds vir Jesus as die Christus verkondig het, daar
naby gestaan. Uit vrees dat hy ook gearresteer en doodgemaak sou word,
het Petrus ontken dat hy Christus ken. Alhoewel hy oortuig was dat Jesus
die Christus was, was Petrus se geloof op daardie oomblik misplaas. Hy
het meer vertroue in sy reputasie geplaas as in die Een wat hom kon red.

Jesus is die Christus. Dit maak nie saak of ons Hom verloén, Hom probeer
vernietig, of Hom ignoreer nie, Hy is die Christus. Sy koninkryk is ewig.
Voor alles was Hy al daar en deur Hom bly alles in stand. Wanneer ons
voor Markus se vraag, “Wie is Jesus?” te staan kom, hoe sal ons antwoord?
Mag ons harte en gedagtes so oortuig wees van wie Hy is dat ons sonder
om te weifel, identifiseer as syne.

Gebed

Here, vergewe my dat ek myself eerder as U vertrou. Ek erken ek is nie
altyd gou om myself as u s’n te identifiseer nie. Help my om in alle
omstandighede my geloof in U en U alleen te plaas. Ek glo U is die
Christus, die Messias, die Seun van God. Amen.

WOENSDAG

Skrifgedeeltes vir Week 6

Markus 15:1-32

1 Die more vroeg het die priesterhoofde saam met die familichoofde en die skrifgeleerdes dadelik
as volle Joodse Raad ’n vergadering gehou. Hulle het Jesus geboei en Hom toe weggebring en aan
Pilatus uitgelewer. 2 Pilatus het vir Hom gevra: “Is jy die koning van die Jode?” Jesus antwoord
hom: “Dit is soos u sé.” 3 Die priesterhoofde het Hom van baie dinge beskuldig. 4 Pilatus het Hom
toe verder ondervra. “Verweer jy jou glad nie?” het hy gevra. “Kyk waarvan beskuldig hulle jou
alles.” 5 Jesus het egter niks meer gesé nie, sodat Pilatus verbaas was.

6 Elke paasfees het Pilatus vir die mense een gevangene, die een wat hulle gevra het, losgelaat. 7
Daar was 'n man met die naam Barabbas in die tronk saam met ander opstandelinge. Hulle het
tydens die opstand moord gepleeg. 8 Daar het toe juis 'n klomp mense gekom en Pilatus gevra om
vir hulle te doen wat hulle van hom gewoond was. 9 Pilatus vra hulle toe: “Wil julle hé ek moet
die koning van die Jode vir julle loslaat?” 10 Hy het geweet dat die priesterhoofde Hom uit afguns
uitgelewer het. 11 Hulle het die mense egter opgesteek om te vra dat hy liewer Barabbas vir hulle
moet loslaat. 12 Pilatus het weer vir hulle gevra: “Wart wil julle dan hé moet ek met hom maak wat
julle die koning van die Jode noem? 13 “Kruisig hom!” skreeu hulle. 14 “Waarom? Wat se kwaad
het hy gedoen?” vra Pilatus hulle. Maar hulle skreeu nog harder: “Kruisig hom!” 15 Omdat Pilatus
die mense hulle sin wou gee, het hy Barabbas toe vir hulle losgelaat en Jesus laat gesel en Hom
oorgelewer om gekruisig te word.

16 Die soldate vat Jesus toe in die binnehof van hulle hoofkwartier in en roep die hele afdeling
bymekaar. 17 Toe trek hulle Hom 'n pers mantel aan en vleg 'n doringkroon en sit dit vir Hom op.
18 Daarna het hulle Hom begin begroet en gesé: “Ons groet u, Koning van die Jode!” 19 Hulle het
Hom herhaaldelik met ’n stok oor die kop geslaan en op Hom gespoeg en hulle knieé gebuig asof
hulle aan Hom eer wou bewys. 20 Nadat hulle Hom klaar bespot het, het hulle die pers mantel
uitgetrek en weer sy eie klere vir Hom aangetrek. Toe lei hulle Hom weg om Hom te kruisig.

21 Die soldate het iemand wat daar verbygekom het, gekommandeer om Jesus se kruis te dra. Dit
was Simon van Sirene, wat van buite die stad af gekom het, die pa van Aleksander en Rufus. 22
Hulle bring Jesus toe na ’n plek Golgota, wat Kopbeenplek beteken. 23 Hulle wou vir hom wyn
gee met mirre daarin, maar Hy wou dit nie hé nie. 24 Toe kruisig hulle Hom en verdeel sy klere
onder mekaar deur te loot oor wat elkeen moet kry. 25 Dit was nege-uur die mére toe hulle Hom
gekruisig het. 26 En die rede waarom Hy gekruisig is, was op 'n bordjie aan die kruis geskrywe:
“Die koning van die Jode.” 27 Saam met Hom het hulle ook twee rowers gekruisig, een regs en
een links van Hom. 29 Die mense wat daar verbygeloop het, het Jesus gelaster. Hulle het die kop
geskud en gesé: “Toe, jy wat die tempel afbreek en in drie dae weer opbou! 30 Red jouself en kom
van die kruis af.” 31 Net so het die priesterhoofde en die skrifgeleerdes ook spottend vir mekaar
gesé: “Ander het hy gered; homself kan hy nie red nie! 32 Laat die Christus, die koning van Israel,
nou van die kruis af kom, sodat ons dit kan sien en in hom glo!” Die twee wat saam met Hom

gekruisig is, het Hom ook beledig.

WOENSDAG

Dagstukkies vir Week 6

SOAP: Markus 15:25-27

EN DIT WAS DIE DERDE UUR TOE HULLE HOM
GEKRUISIG HET. EN DIE OPSKRIF VAN SY
BESKULDIGING WAS BOKANT HOM GESKRYWE, “DIE
KONING VAN DIE JODE.” HULLE HET OOK TWEE
ROWERS SAAM MET HOM GEKRUISIG, EEN AAN SY
REGTER- EN EEN AAN SY LINKERKANT.”

Oordenking

Die Jode wou ‘n koning hé. ‘n Paar dae vantevore het hulle Jesus geprys
toe Hy Jerusalem binnekom. Hulle uitroepe van “Hosanna!” het Jesus
gesmeek om hulle te red soos net ‘n koning dit kan doen. Hulle wou hé
dat Jesus hulle koning moes wees, tog het hulle Hom verwerp en gekruisig.
Nogtans het Jesus vir Pilatus gesé dat Hy die Koning van die Jode was.

Jesus het nie gekom om te regeer nie, maar om te red. In plaas daarvan om
eer, gesag en posisie te eis, het Hy Homself verneder. Hy het nie opgetree
soos die koning wat hulle voorgestel het nie en daarom het hulle Hom
verwerp. Hulle het Hom weggelei om soos ‘n dier geslag te word.

Die Koning van die Jode verskil van enige ander koning in die verlede.
Hierdie Koning het vir Sy volk gely. Hierdie Koning het Homself verneder
tot die dood toe. Hierdie Koning het medelye gehad met diegene wat Hom
onreg aangedoen het en hierdie Koning alleen kan red. Wie is Jesus? Hy is
die Koning van die Jode. Meer as dit, is Hy die Koning van Konings. Mag
ons lewens niks anders as eer en dankbaarheid vir ons Koning wees nie.

Gebed

Vader, U is Koning. U is Koning van Konings en Heer van here. U alleen
het Uself geoffer om die wéreld te red. U het U lewe as ‘n offer gegee. Ek
het niks om aan U terug te gee nie. Help my om U met my lewe te eer,
want U alleen is waardig. In Jesus naam, Amen.

DONDERDAG

Skrifgedeeltes vir Week 6

Markus 15:33-47

33 Teen twaalfuur die middag het daar duisternis oor die hele land gekom en dit het tot drie-uur
geduur. 34 Om drie-uur het Jesus hard uitgeroep: “Eloi, Eloi, lemd sabagtani?” Dit beteken: My
God, my God, waarom het U My verlaat? 35 Toe party van die mense wat daar naby gestaan het,
dit hoor, sé hulle: “Hoor daar, hy roep vir Elia.” 36 Een van hulle het toe gehardloop, ’n spons

in suur wyn gesteek en dit vir Hom op ’n stok gehou om te drink. Hy het gesé: “Wag, kom ons
kyk of Elia hom van die kruis kom afhaal.” 37 Daarna het Jesus hard uitgeroep en die laaste asem
uitgeblaas. 38 Die voorhangsel in die tempel het van bo tot onder middeldeur geskeur. 39 Toe

die offisier, wat reg voor Jesus gestaan het, Hom die laaste asem s6 sien uitblaas het, het hy gesé:
“Hierdie man was werklik die Seun van God.” 40 Daar het ook vroue op ’n afstand gestaan en kyk.
Onder hulle was Maria Magdalena en Maria die moeder van Klein-Jakobus en Joses, en Salome.
41 Toe Jesus nog in Galilea was, het hulle oral saam met Hom gegaan en Hom versorg. Baie ander
vroue wat saam met Hom na Jerusalem toe gekom het, was ook daar.

42 Dit was Vrydag, dit is die dag voor die sabbatdag, en dit was al die middag laat. 43 Josef van
Arimatea, 'n vooraanstaande lid van die Joodse Raad en iemand wat self ook uitgesien het na die
koms van die koninkryk van God, kom toe daar aan. Hy het dit gewaag om na Pilatus toe te gaan
en die liggaam van Jesus te vra. 44 Pilatus was verbaas om te hoor dat Hy al dood is. Hy het die
offisier laat roep en hom gevra of Jesus lankal gesterwe het. 45 Toe hy van die offisier verneem dat
dit wel so is, het hy die lyk vir Josef gegee. 46 Josef het 'n stuk linne gekoop, Jesus van die kruis
gaan athaal, Hom in die linne toegedraai en neergelé in ’n graf wat in die rots uitgekap was. Hy het
‘n klip voor die ingang van die graf gerol. 47 Maria Magedalena en Maria die moeder van Joses het
gestaan en kyk waar Hy neergelé word.

DONDERDAG

Dagstukkies vir Week 6

SOAP: Markus 15:39

EN TOE DIE HOOFMAN OOR HONDERD WAT DAAR REG
VOOR HOM STAAN, SIEN DAT HY SO UITGEROEP EN DIE
LAASTE ASEM UITGEBLAAS HET, SE HY: “WAARLIK, HY
WAS DIE SEUN VAN GOD!”

Oordenkig

Wie is Jesus? Wie is hierdie man wat in ‘n klein dorpie gebore is, as
timmerman gewerk het, sieckes genees het en demone uitgedryf het? Wat
met gesag geleer het, godsdienstige leiers uitgedaag het, geprys is en die
Messias genoem is? Hy wat verwerp is, gearresteer, bespot, geslaan en
gekruisig is?

“Voorwaar hierdie man was die Seun van God!” Die hoofman oor
honderd, ‘n Romeinse soldaat wat waarskynlik nie met die skrifgedeeltes
vertroud was nie, wat nie sou weet van die beloofde Joodse Messias nie,
wat nie na ‘n nuwe koning gesoek het nie, het verstaan wie Jesus was. Sy
belydenis het getoon hoe duidelik Jesus Homself in Sy dood geopenbaar
het. Daar was geen twyfel dat Hy God se Seun was nie.

Hoe reageer ons as ons hoor van alles wat Jesus gedoen het? Is ons soos die
dissipels wat Hom gevolg het en Hom toe verlaat het toe dinge gevaarlik
geword het? Is ons soos die vrou wat Hom gesalf het en in aanbidding
alles gegee het wat sy gehad het? Is ons soos die godsdienstige leiers wat
alles gedoen het om Hom te vernietig? Is ons soos die offisier wat, nadat
hy gesien het hoe Jesus sterf, oortuig was dat Hy die Seun van God was?
Ons beantwoord Markus se vraag elke dag in ons lewe. Mag ons antwoord
vandag en elke dag wees: “Waarlik, hierdie man was die Seun van God!”

Gebed

Here Jesus, U is waarlik God se Seun! Gee my die versekering van wie U is
en die geloof om elke dag te leef soos ek hierdie waarheid glo. Gee my die

vrymoedigheid soos die offisier om in enige situasie te verkondig wie U is.
Amen.

VRYDAG

Skrifgedeeltes vir Week 6

Markus 16

1 Toe die sabbatdag verby was, het Maria Magdalena en Maria die ma van Jakobus, en Salome
reukolie gekoop om die liggaam daarmee te gaan balsem. 2 Die Sondagmoére baie vroeg kom hulle
by die graf aan net toe die son opkom. 3 Hulle vra toe vir mekaar: “Wie sal vir ons die klip voor
die ingang van die graf wegrol?” 4 Die klip was baie groot, maar toe hulle opkyk, sien hulle dat
dit klaar weggerol is. 5 Toe hulle in die graf ingaan, sien hulle 'n jongman aan die regterkant sit
met lang wit klere aan, en hulle het groot geskrik. 6 “Moenie skrik nie!” sé hy vir hulle. “Julle soek
Jesus van Nasaret, wat gekruisig is. Hy is uit die dood opgewek. Hy is nie hier nie. Kyk, daar is die
plek waar hulle Hom neergelé het. 7 Maar gaan sé vir sy dissipels en in die besonder vir Petrus:
Hy gaan julle vooruit na Galilea toe. Daar sal julle Hom sien soos Hy vir julle gesé het.” 8 Hulle
het uit die graf uitgegaan en weggehardloop terwyl hulle gebewe het van die skrik. Hulle het vir
niemand anders daarvan gesé nie, want hulle was bang.

9 N4 Jesus se opstanding vroeg die Sondagmoére, het Hy heel eerste aan Maria Magdalena verskyn,
uit wie Hy vantevore sewe bose geeste uitgedrywe het. 10 Sy het dit vir sy dissipels gaan vertel wat
oor Hom getreur en gehuil het. 11 Alhoewel hulle by haar gehoor het dat Hy lewe en dat sy Hom
gesien het, het hulle haar tog nie geglo nie. 12 Daarna het Jesus met ’n ander voorkoms aan twee
van hulle verskyn terwyl hulle op pad was na die platteland toe. 13 Hulle het dit vir die ander
dissipels gaan vertel, maar dié het selfs vir hille ook nie geglo nie. 14 Later het Jesus aan die elftal
self verskyn terwyl hulle aan tafel was. Hy het hulle verwyt oor hulle ongeloof en hardheid van hart
omdat hulle di¢ wat Hom nd sy opstanding gesien het, nie geglo het nie. 15 Hy het vir hulle gesé:
“Gaan uit, die hele wéreld in, en verkondig die evangelie aan die hele mensdom. 16 Wie tot geloof
gekom het en gedoop is, sal gered word; wie nie glo nie, sal veroordeel word. 17 Die volgende
wondertekens sal voorkom by dié wat glo: in my Naam sal hulle bose geeste uitdrywe; in ander
tale sal hulle praat; 18 met hulle hande sal hulle slange optel, en as hulle iets drink wat dodelik
giftig is, sal dit hulle geen kwaad doen nie; hulle sal sickes die hande oplé, en dié sal gesond word.”
19 Nadat die Here Jesus dit vir hulle gesé het, is Hy in die hemel opgeneem en het Hy aan die
regterhand van God gaan sit. 20 Hulle het toe die evangelie oral gaan verkondig, en die Here het
met hulle saamgewerk en hulle prediking bekragtig deur die wondertekens wat daarop gevolg het.

VRYDAG

LEES:
Markus 16

SOAP:
Markus 16:5-6

&79‘!&///

SKRYF DIE
BYBELVERSE
VIR VANDAG
NEER.

@WVM

SKRYF 1 OF 2
OPMERKINGS
UlT DIE VERSE
NEER.

159



SKRYF 1 OF 2
TOEPASSINGS

UIT DIE VERSE
NEER.

ey
SKRYF ‘N GEBED
OOR WAT JY GELEER

HET UIT VANDAG
SE SKRIFGEDEELTE.

VRYDAG

Dagstukkies vir Week 6

SOAP: Markus 16:5—6

EN TOE HULLE IN DIE GRAF IN GEGAAN HET, SIEN
HULLE ‘N JONGMAN, MET ‘N LANG WIT KLEED OM, AAN
DIE REGTERKANT SIT EN HULLE HET BAIE GESKRIK.
EN HY SE VIR HULLE, “MOENIE VERSKRIK WEES NIE.
JULLE SOEK JESUS DIE NASERENER WAT GEKRUISIG IS.
HY HET OPGESTAAN. HY IS NIE HIER NIE. DAAR IS DIE
PLEK WAAR HULLE HOM NEERGELE HET.”

Oordenking

Waar is jou geloof? Toe dit lyk asof alle hoop verlore was, het die grootste
wonderwerk ooit gebeur. Toe Jesus se volgelinge gevoel het dat hulle hul
geloof verloor het, was hulle verbaas oor wat hulle gevind het. Hulle geloof
in Jesus was nie verlore nie. Hy het opgestaan!

Jesus het oor en oor gewys wie Hy was. Sy opstanding moes geen
verrassing gewees het nie. Hy het sy volgelinge baie keer vertel wat met
Hom sou gebeur. Hy het met sy lewe en dood gewys dat Hy inderdaad die
Seun van God was. Nou, na sy opstanding, sou daar geen twyfel wees nie.

Jesus het voortgegaan om sorg en deernis vir elkeen van sy mense te hé.
Hy het die vroue getroos deur ‘n engel te stuur wat hulle vertel wat gebeur
het. Hy het al sy dissipels, die manne wat Hom tydens sy inhegtenisnemig
verlaat het, insluitende selfs Petrus, tot Homself herstel. Hy het verseker
dat die boodskap en waarheid van sy opstanding die wéreld, ook vir jou
en my, vandag sou bereik. Ons het vandag die voorrreg om die grootste
boodskap in die geskiedenis oor te dra: Hy het opgestaan!

Gebed

Here Jesus, dankie dat U my gered het. Dankie dat U die dood oorwin het
en vandag en elke dag leef! Help my om vir U te leef, my geloof in U te
plaas en elke dag seker te wees van wie U is: Die Seun van God. Amen.

OORDENKINGSVRAL

1. Waarom dink jy sluit Markus (en ander evangelies) Jesus se gebed in Getsemane in?
Wat leer ons van Jesus in hierdie intieme oomblik saam met die Vader?

2. Waarom dink jy het Jesus medelye gehad met die wag wat sy oor verloor het? Wat
toon dit van die karakter van Jesus?

3. Waarom het Jesus in die openbaar verkondig dat Hy die Messias is tydens sy verhoor
as Hy vroeér wou hé dat sy identiteit verborge moes bly?

4. Waarom is die belydenis van die hoofman oor honderd so beduidend?

5. Hoe sou jy gereageer het op die engele se boodskap by die graf? Waarom was dit so ‘n
belangrike oomblik vir die vroue wat gegaan het om Jesus te salf?

KEN HIERDIE WAARHEDE

God het jou lief.

Selfs wanneer jy onwaardig voel en voel of die wéreld teen jou is, God het jou lief - ja, vir jou - en

Hy het jou vir ‘n groot doel geskape.

God se Woord s¢, “God het die wéreld so liefgehad dat Hy sy enigste Seun gegee het, sodat dié wat

in Hom glo, nie verlore sal gaan nie, maar die ewige lewe sal hé¢” (Johannes 3:16).

Ons sonde skei ons van God.
Ons is almal van nature en deur keuses sondaars, en as gevolg van dit is ons geskei van God, wat

heilig is.

God se Woord s¢, “Almal het gesondig, en het nie deel aan die heerlikheid van God nie” (Romeine
3:23).

Jesus het gesterf sodat jy die lewe kan hé.
Die gevolg van sonde is die dood, maar jou verhaal hoef nie daar te eindig nie! God se gratis
geskenk van verlossing is aan ons beskikbaar, want Jesus het die straf vir ons sonde gedra toe Hy

aan die kruis gesterf het.

God se Woord s¢, “Die loon wat die sonde gee, is die dood; die genadegawe wat God gee, is die
ewige lewe in Christus” (Romeine 6:23); “Maar God bewys sy liefde vir ons juis hierin dat Christus

vir ons gesterf het toe ons nog sondaars was” (Romeine 5:8).

Jesus leef!

Die dood kon Hom nie vashou nie, en drie dae nadat Sy liggaam in die graf geplaas is, het Hy
opgestaan, en sonde en die dood vir ewig oorwin! Hy leef vandag in die hemel en is besig om ‘n

plek in die ewigheid voor te berei vir almal wat in Hom glo.

God se Woord sé, “In die huis van my Vader is daar baie woonplek. As dit nie so was nie, sou Ek
nie vir julle gesé het Ek gaan om vir julle plek gereed te maak nie. En as ek gegaan het en vir julle
plek gereed gemaak het, kom Ek terug en sal julle na My toe neem, sodat julle ook kan wees waar

Ek is” (Johannes 14:2-3).

Ja, jy kan WEET dat jy vergewe is.

Aanvaar Jesus as die enigste weg na verlossing. ..

Om Jesus as jou Verlosser te aanvaar gaan nie oor wat jy kan doen nie, maar eerder om geloof te hé
in wat Jesus alreeds gedoen het. Dit verg dat jy herken dat jy ‘n sondaar is, dat jy glo dat Jesus vir
jou sondes gesterf het, en dat jy vergifnis vra, deur jou volle vertroue te plaas in Jesus se werk aan

die kruis om jou onthalwe.

God se Woord sé, “As jy met jou mond bely dat Jesus die Here is, en met jou hart glo dat God
Hom uit die dood opgewek het, sal jy gered word. Met die hart glo ons, en word ons vrygespreek;

en met die mond bely ons, en ons word gered” (Romeine 10:9-10).

Hoe lyk dit prakties?
Met ‘n opregte hart kan jy ‘n eenvoudige gebed soos hierdie bid:

&V/‘ﬂVé/‘WVé/‘W.
&Wa&&wafékod—m/ en vira
/Mamyé,é %‘é/‘e/ VMWQWéfZWM.

v ch oo trect oo U beler 12 e

Aomer.

As jy nou net hierdie gebed gebid het (of iets soortgelyks in jou eie woorde),

sal jy ons e-mail by info@lovegodgreatly.com?

Ons sal jou graag wil help om te begin met hierdie opwindende reis as ‘n

kind van God!

WELKOM VRIENDIN

Love God Greatly bestaan om vrouens reg oor die wéreld te inspireer, aan te moedig en toe te rus

om God se Woord ‘n prioriteit in hulle lewens te maak.

INSPIRERING

van vrouens om God se Woord ‘n prioriteit te maak in hulle daaglikse lewens deur ons Bybelstudie

hulpbronne.

AANMOEDIGING

van vrouens in hulle daaglikse wandel met God deur ‘n aanlyn gemeenskap en persoonlike

aanspreeklikheid.

TOERUSTING

van vrouens om in hulle geloof te groei, sodat hulle effektief ander mense vir Christus kan bereik.

Love God Greatly bestaan uit ‘n pragtige gemeenskap van vrouens wat ‘n verskeidenheid van

tegnologie gebruik om mekaar verantwoordbaar te hou in God se Woord.
Ons begin met ‘n eenvoudige Bybelleesplan, maar dit eindig nie daar nie.

Sommige vrouens kom bymekaar in hulle huise en plaaslike kerke, terwyl ander aanlyn met vrouens
reg oor die wéreld inskakel. Watter metode ookal gebruik word, ons vou liefdevol ons arms om

mekaar en verenig vir hierdie doel...om God heelhartig met ons lewens lief te hé.

By Love God Greatly sal jy ware, lewensegte vrouens vind. Vrouens wat onvolmaak, maar tog
vergewe is. Vrouens wat minder van hulleself, en baie meer van Jesus begeer. Vrouens wat verlang
om God deur Sy Woord te ken, want ons weet dat Waarheid ons hervorm en vrymaak. Vrouens wat

beter is wanneer hulle saam is, versadig in God se Woord en in ‘n gemeenskap met mekaar.

Love God Greatly is ‘n 501 (C) (3) nie-winsgewende organisasie. Bevondsing vir Love God Greatly
kom van donasies en opbrengste van ons aanlyn Bybelstudie joernale en boeke. LGG is toegewyd
om kwaliteit Bybelstudie materiaal te voorsien en glo dat finansies nooit in die pad moet staan van
‘n vrou om te kan deelneem in een van ons studies nie. Alle LGG joernale en vertaalde joernale is
beskikbaar om gratis afgelaai te word van LoveGodGreatly.com vir diegene wat nie kan bekostig
om dit te koop nie. Ons joernale en boeke is ook te koop op Amazon. Socek vir “Love God Greatly”
sodat jy al ons Bybelstudie joernale en boeke kan sien. 100% van die opbrengs gaan direk terug in
die ondersteuning van Love God Greatly en help ons om vrouens reg oor die wéreld te inspireer, aan

te moedig en toe te rus met God se Woord.

DANKIE dat jy ‘n deelgenoot met ons is!

VIR JOU

A oy bict

Meer as 30 Vertalings
Bybel Leesplanne
Aanlyn Bybelstudie
Love God Greatly Toep
Meer as 200 Lande Bedien

Bybelstudie Joernale
Gemeenskapsgroepe
Love God Greatly Bybel
Love God Greatly Joernaal

Drie Blogs per Week Weeklikse Uitdagings
Daaglikse Dagstukkies Weeklikse Oordenkingsvrae

Memoriseerverse Leesplan Tussen Studies

Ates, Gloctos

Ewige Verbond Jakobus
Jesus, Ons Alles Sy Naam Is...
Ken die Liefde Filippense
In Sy Krag: Gister en Vandag 1 & 2 Timoteus
Vrees en Angs Toegewy
Opgestaan  Rut
Nader tot God Gebroke en Verlos
Saligsprekinge Wandel in Wysheid
Ester God Met Ons
Woorde Maak Saak Jy is Vergewe
Wandel in Oorwinning Dawid
Laat Reg Geskied, Bewys Liefde En Trou, Prediker

Lewe Bedagsaam Voor Jou God
Getroue Liefde

Wees Dapper

Verlosser

Beloftes van God

Liefde Sonder Vooroordeel
Waarheid Oorwin

1 & 2 Tessalonisense

Vrees en Angs

Groei deur Gebed
Name van God
Galasiérs

Psalm 119

1 & 2 Petrus

Gemaak vir Verhoudings

Die Pad na Kersfees

Die Bron van Dankbaarheid

Jy is Geliefd

